
Година 100, Број 1
Библиските лекции претставуваат програма за секојдневно тематско проучување на 
Божјото Слово, заснована само на Библијата и Духот на пророштвото, без додатни 
коментари. Прашањата се така формулирани што овозможуваат директен и концизен 
одговор. Зборовите во заграда се додадени поради појасно разбирање на контекстот и 
потечно читање. Проучувањето на дадените теми со помош на цитираните дела е мошне 
препорачливо.

„Библиската поука не треба
да се проучува со фрлање 
на еден брз поглед врз 
нејзиниот текст во сабота 
наутро, туку поуката за 
следната седмица треба 
внимателно да се проучи 
во сабота попладне, а потоа 
секојдневно да се повторува
и расветлува во текот на 
седмицата. Така поуката 
ќе се вреже во нашата 
меморија како богатство кое
никогаш нема целосно да 
се загуби“. - Воспитување 
251.252.

„Колку е важно да ги разбереме важните вистини кои се однесуваат на 
нашето спасение! Темнина ја покрива земјата и мракот народите; меѓутоа, 
нашиот Создател е подготвен да ги осветли со драгоцена светлина од небото 
сите оние кои искрено копнеат по неа. Толку многу точки во Светото писмо се 
како прекрасни светилници на светлина за овој мрачен свет. Затоа, во следните 
три месеци, учениците од саботните училишта ширум светот ќе го проучуваат 
Евангелието на апостол Павле до Евреите.

Посланието до Евреите нè учи пред сè за природата на Бога и Христос, за 
Неговиот саботен спокој, за Неговата служба за нас во небесното светилиште 
и за заветите склучени со нас. Исто така, ќе бидеме охрабрени и инспирирани 
од искуствата на хероите на верата и Зачетникот и Довршителот на нашата 
вера, Исус Христос. Проучувајќи ги овие лекции со молитва, ќе можеме да 
оствариме подлабок, поблизок однос со нашиот Господ.

„Христос бил темел и живот на храмот. Службата во храмот била симбол 
на жртвата на Божјиот Син. Свештенството е воспоставено да ја прикажува 
Христовата посредничка улога и дело. Целиот систем на принесување жртви 
симболично ја прикажувал смртта на Спасителот заради откупување на 
светот“. – Копнежот на вековите, 165.

„Вистинскиот христијанин стекнува искуство кое донесува светост. Тој е 
без ниту една дамка на вина во совеста или било каков траг на изопаченост 
во душата. Духот на Божјиот закон, со неговите ограничувачки принципи, 
е вткаен во самиот негов живот. Светлината на вистината го просветлува 
неговото разбирање. Сјајот на совршената љубов кон Откупителот ја 
отстранува маларичната атмосфера што се наметнала меѓу неговата душа и 
Бога.“ –  The SDA Bible Commentary [E. G. White Comments], vol. 7, p. 909.

Како што се приближуваме кон Христа, така се приближуваме и еден до 
друг. Ќе се видат неверојатни резултати при подготовката за излевањето на 
Светиот Дух во силата на доцниот дожд.

„Кога црквите ќе станат живи, активни цркви, Светиот Дух ќе биде даден 
како одговор на нивните искрени молитви. Тогаш вистините на Божјата реч 
ќе бидат разгледани со нов интерес и ќе бидат истражени како да се директни 
откровенија од небесните дворови. Секоја изјава на вдахновението во врска со 
Христа ќе биде вткаена во најдлабоките длабочини на душите на оние што Го 
љубат. Зависта, љубомората, лошите претпоставки ќе престанат. На Библијата 
ќе се гледа како на повелба од небото. Нејзиното проучување ќе го окупира 
умот, а нејзините вистини ќе ја насладуваат душата. Божјите ветувања сега се 
повторуваат како душата никогаш да не ја вкусила Неговата љубов, тогаш ќе 
пламнат на олтарот на срцето и ќе паднат како вжештени зборови од усните 
на Божјите гласници. Тие тогаш ќе се залагаат за душите со неодолива жар. 
Тогаш небесните устави ќе бидат отворени за излевањето на доцниот дожд. – 
The Review and Herald, February 25, 1890.

Наша молитва е сите што ги проучуваат овие лекции да го имаат ова 
благословено искуство и тоа да ги зајакне нашите срца во силата на нашиот 
Откупител.

 Оддел на Генералната конференција за Саботна школа

Предговор

Сабота, 6.јануари 2024. 

Дар во првата сабота за здравствениот 
центар „Едем“, Бреаза, Романија

Со Божја милост, здравствениот 
центар „Едем“ во Романија ги отворил 
своите врати пред речиси 25 години. 
Со текот на годините, оваа институција 
обезбедуваше и телесно и духовно 
олеснување на заболените, претставувајќи 
оаза во која луѓето оптоварени со разни 
болести доаѓаа во контакт со нашите духовни 
и здравствени учења. Делото што го работиме овде е 
сеење семе кое со Божја помош ќе порасне и ќе даде плод во свое 
време. 

Како резултат на промената на законите ширум Европа, како и силните 
пожари во некои згради во Романија во кои страдаа многу луѓе, законите 
за заштита од пожари значително се променија во последните шест 
години, барајќи да се спроведат построги мерки. Во нашата институција 
презедовме одредени чекори за исполнување на овие законски барања 
кои далеку ги надминуваат нашите финансиски можности. Дарежливите 
браќа од Романија, како и од другите делови на Европа и САД, знаејќи ги 
нашите потреби, набрзо ни дојдоа на помош според своите можности, 
испраќајќи ни пари за напредок на делото. Сепак, нашите потреби сѐ уште 
се големи. Поради оваа причина, драги браќа ширум светот, ве замолуваме 
да бидете дарежливи и љубезно да ни помогнете во реконструкцијата на 
овој здравствено-мисионерски центар за да можеме да продолжиме со 
нашите активности без да нѐ вознемируваат инспекциите, ограничувањата 
или казните од локалните власти.  

„Божјото дело станува сѐ поопсежно, и ако припадниците на Божјиот 
народ го послушаат Неговиот совет, во нивните раце нема да остане многу 
од нивниот имот што ќе пропадне во последниот пожар. Сѐ ќе биде вложено 
во небесната ризница каде ниту молец ниту ‘рѓа го нагризуваат; и срцето со 
тоа нема да им биде врзано за оваа земја“. – 1 Сведоштво, 196.

Со оглед на потребите на времето, да дадеме сѐ од себе да им помогнеме 
на оние околу нас додека сè уште сме во можност. „Секој да дава како што 
одлучил во срцето, а не со жал или принуда; зашто Бог го љуби оној што од 
срце дава. А Бог може изобилно да ве дарува со секаков дар, секогаш да 
имате доволно за сè, да бидете од сè срце дарежливи во секое добро дело“ 
(2 Коринтјаните 9:7,8). Господ нека ги благослови даровите и дарителите!

Вашите браќа од здравствениот центар Едем, Бреаза, Романија

 1. лекција        Сабота, 6. јануари 2024. 

Синот Божји: Создател на 
вселената

„Во последниве денови ни зборува преку Синот, Кого Го постави за 
наследник над сè, преку Кого ги создаде и вековите“ (Евреите 1:2).

„Христос ги распрострел небесата и ги поставил темелите на Земјата. 
Неговата рака ги поставила световите да лебдат во просторот и му дала 
форма и облик на секој цвет во полето. ‘Тој ги утврдуваше планините 
со Својата сила’. ‘Негово е морето и Тој го создал’. (Псалм 65:6; 95:5) Тој 
ја исполнил земјата со убавина и воздухот со песна. Врз сите нешта на 
земјата, во воздухот и на небото, Тој ја напишал пораката за љубовта на 
Отецот“.  – Копнежот на вековите, 20. 

 
ПРЕДЛАГАМЕ ДА ПРОЧИТАТЕ:                  Копнежот на вековите, 19–26.

Недела           31. декември

1. БОЖЈО ОБРАЌАЊЕ
а. После падот во грев, како Бог разговарал со нашите предци? 

Евреите 1:1; 2. Петрово 1:21.
„Пред да се појави гревот, Адам уживал во лична комуникација со 

својот Творец, но откако човекот преку престапот се одделил од Бога, 
човечката раса е лишена од оваа голема привилегија. Меѓутоа, со планот 
на спасението отворен е пат, преку кој жителите на оваа земја можат и 
понатаму да одржуваат врска со небото. Со посредство на Својот Дух, 
Бог комуницирал со луѓето, а божествената светлина на светот му била 
упатувана преку откровенија дадени на Неговите избрани слуги. ‘Светите 
Божји луѓе зборувале поттикнати од Светиот Дух’ (2. Петрово 1:21)“. – 
Големата борба, 5.

б. Како Бог се открива во овие последни денови? Евреите 1:1,2; 
Јован 14:8,9.

„Создателот на човекот, Оној кој на планината Синај го објави вечниот 
закон, во Својата умирачка агонија го оправда Своето право да простува 
престапи и гревови“. – The Review and Herald, August 26, 1909.

Понеделник              1. јануари

2. ХРИСТОС, ОТЕЦОТ И АНГЕЛИТЕ
a. Каков е односот меѓу Христос и Отецот? Евреите 1:3; Јован 10:30.
_______________________________________________________________________ 
_______________________________________________________________________ 

„Како лично битие, Бог се открил во својот Син. Како сјајот на славата 
на Отецот, ‘и одраз на Неговото битие’, Исус, како личен Спасител, дојде 
на овој свет. Како личен Спасител Тој се вознесе на небото. Како личен 
Спасител Тој посредува во небесните дворови“. – The Faith I Live By, p. 40. 

„Христос бил видлив израз на ликот и битието на Отецот. Тој дојде во 
нашиот свет за да го обнови во човекот моралниот лик Божји, така што 
човекот, иако паднат, може, преку послушноста на Божјите заповеди, 
повторно да го одразува Неговиот божествен лик и карактер - убавината 
на божествената светост“. – The SDA Bible Commentary [E. G. White 
Comments], vol. 7, p. 921.

б. Каква е Христовата положба во однос на ангелите? Евреите 1:4-6.
_______________________________________________________________________ 
_______________________________________________________________________ 
_______________________________________________________________________ 

„Првото поглавје од Евреите ја разликува положбата на ангелите и 
положбата на Христос. Бог кажал зборови за Христа кои не треба да се 
применуваат на ангелите. Тие се ‘испратени да им служат на оние што 
ќе го наследат спасението’, но Христос, како Посредник, е големиот 
Првосвештеник во делото на откупувањето. Светиот Дух е Негов 
претставник во нашиот свет, да ја изврши божествената цел да му донесе 
на паднатиот човек сила одозгора, за да стане победник. Сите што 
влегуваат во завет со Исус Христос преку посвојување стануваат Божји 
деца. Тие се очистени со обновувачката сила на Словото, а ангелите 
се задолжени да им служат“. – The SDA Bible Commentary [E. G. White 
Comments], vol. 7, p. 921.

„Кога ангелот Гаврил би бил испратен на овој свет за да ја прими 
човечката природа и да им го открие на луѓето знаењето за Бога, со колку 
нетрпение луѓето би го слушале неговото учење! Да претпоставиме дека 
може да ни даде совршен пример за чистота и светост, сочувствувајќи 
со сите наши таги, загуби и страдања, поднесувајќи ја казната за нашите 
гревови, колку желно би го следеле! Колку ќе биде возвишен...

Но, Оној кој е повисок од сè што можеме да замислиме, дојде од 
небото на овој свет. Пред речиси 2.000 години од Божјиот престол се 
слушна глас со чудно и мистериозно значење: ‘Жртви и дарови Ти не 
посака, а тело Ми приготви... Ете, идам, Боже, да ја извршам волјата 
Твоја’“. – Lift Him Up, p. 34.

Вторник              2. јануари

3. „ТИ СИ МОЈ СИН“
а. Што прорекол псалмистот за Исус Христос? Псалм 2:7. Кога и 

како се исполнило ова пророштво?

I.    При Неговото воплотување. Евреите 1:6.
II.   При Неговото крштевање. Матеј 3:16,17.
III. При Неговото воскресение. Дела 13:33; Колосјаните 1:18; 

Откровение 1:5.
IV. Неговото свештенство. Дела 2:33; Филипјаните 2:9; Евреите 

5:5,6.

б. Како Отецот му се обраќа на Синот? Евреите 1:7-13.

„(Евреите 1:4-12 цитат). На овој јазик е прикажана семоќноста на Господ 
Исус. Тој е претставен пред библискиот читател како Творец на светот и 
бил негов законски Владетел. (Евреите 1:13,14 цитат)“. – The SDA Bible 
Commentary [E. G. White Comments], vol. 7, p. 921.

в. Кој е единствениот на кого треба да му се поклониме? Матеј 
4:10.

„Сатаната побарал од Христос да му даде доказ дека е Син Божји, и во овој 
случај го добил доказот што го побарал. По Христова божествена заповед, тој 
бил принуден да се покори. Тој беше одбиен и замолчен. Тој немаше сила да 
се спротивстави на присилното отпуштање. Тој беше принуден веднаш, без 
збор, да замине и да го напушти Спасителот на светот“. – Confrontation, p. 54. 
  
г. Кога пророкот Јован сакал да му се поклони на ангелот Гаврил, 

какво предупредување добил од ангелот? Откровение 19:10; 
22:8-10.

  
д. Зошто Исус прифатил да му се поклонуваат? Матеј 8:2,3; 

Евреите 1:8-10.

„Тогаш се слушнал Божјиот глас, Кој објавил дека правдата е задоволена. 
Сатаната е победен. Христовите следбеници кои се борат и мачат на 
Земјата, се ‘примени во Возљубениот’ (Ефесјаните 1:6). Пред небесните 
ангели и пред претставниците на безгрешните светови, тие се прогласени 
за оправдани. Каде што е Христос, таму ќе биде и Неговата црква. ‘Милоста 
и вистината ќе се сретнат, правдата и мирот ќе се прегрнат’ (Псалм 85:10). 
Таткото Го прегрнал Својот Син и била искажана Речта: ‘Нека Му се 
поклонат сите Божји ангели’“.(Евреите 1:6). – Копнежот на вековите, 834.

Среда            3. јануари

4. НЕБЕСНИ АНГЕЛИ, БОЖЈИ СЛУГИ
а. Која е задачата на Божјите ангели во однос на верниците? 

Евреите 1:14. 

„Службата и помошта на небесните ангели се неопходни за да и се 
даде моќ и делотворност на црквата во овој свет. Божјото семејство на 
земјата, изложено на искушенија и неволји, е многу блиску до Неговото 
срце преполно со љубов. Тој наредил да се одржува комуникација 
помеѓу небесните суштества и Неговите деца на оваа земја. Тој ги 
испраќа Своите ангели од небесните дворови да им служат на оние 
што треба да станат наследници на спасението, оние кои, како верни 
воини, учествуваат во Христовите страдања. Христос е претставен како 
Оној кој престојува меѓу Неговиот народ. Тие мора да се хранат на 
време. Поради оваа причина е воспоставена врска меѓу нив и црквата 
на небото. Бог се грижи за Своите човечки суштества како што лозарот 
се грижи за лозјето“. – The Signs of the Times, February 14, 1900.

б. Што им е ветено на оние кои се бојат од Господа? Псалм 34:7. 

Сето небо будно ја следи борбата што ја водат Божјите слуги на 
земјата под навидум обесхрабрувачки околности. Кога христијаните, 
собрани под знамето на Спасителот, водат праведна борба на верата, 
постигнуваат нови победи и стекнуваат нови почести. Сите небесни 
ангели се ставаат во служба на понизниот и верен Божји народ. И кога 
борците во делото Господово овде на земјата пеат похвална песна, ним 
им се придружува небесниот хор во хармонично оддавање на чест и 
слава на Бога и на неговиот Син.

Мораме подобро отколку до сега да ја сфатиме мисијата на ангелите. 
Би било добро да имаме на ум дека со секое вистинско Божјо дете 
соработуваат небесни суштества. Невидливите војски на светлината 
и силата им помагаат на понизните верници кои се потпираат врз 
Божјите ветувања. Од десната страна на Семоќниот стојат херувими и 
серафими и ангели со исклучителна сила: ‘Нели се тие сите служителски 
духови, испратени да им служат на оние што ќе го наследат спасението’ 
(Евреите 1:14). – Делата на апостолите, 154.

„Кога станувате наутро, дали ја чувствувате вашата беспомошност и 
потребата од божествена сила? Дали понизно и срдечно му ги кажувате 
своите потреби на вашиот небесен Татко? Ако е така, тогаш ангелите 
ги забележуваат вашите молитви, и кога тие молитви не потекнуваат 
од лажни усни, кога се наоѓате во опасност несвесно да згрешите и да 
извршите влијание што ќе ги наведе другите да прават лошо, вашиот 
ангел чувар ќе биде покрај вас и ќе ве упати на подобар пат, избирајќи 
ги зборовите за вас и влијаејќи на вашите постапки“. – Messages to 
Young People, p. 90.

Четврток                 4. јануари

5. МОЌНИ НЕБЕСНИ ВОИНИ
а. Каков предизвик поставил Сенахирим, асирскиот цар, пред 

Езекија, јудејскиот цар? Исаија 36:1-8.
_______________________________________________________________________ 

Бог бил единствена надеж на Јудиното царство. Од Египет не 
можело да се очекува помош, а во близина немало ниеден друг 
народ кој би им пружил пријателска рака.

Потпирајќи се на силата на својата дисциплинирана војска, 
асирските заповедници договориле средба со јудејските заповедници 
и во таа прилика дрско побарале да им се предаде градот. Барањето 
било пропратено со хулење на Израеловиот Бог. Заради слабостите 
и отпадништвото на Израел и Јуда, народите повеќе не се плашеле 
од Божјото име, туку хулеле на Него (Види Исаија 52:5)“. – Пророци и 
цареви, 352.

б. Кога на Божјиот народ му се закануваше уништување од 
асирската војска, каде Езекија побарал помош? Исаија 37:1-5; 
2. Летописи 32:20.

_______________________________________________________________________ 

в. Како Господ одговорил на молитвите на Своите деца во ова 
тешко време? 2. Цареви 19:6,7; Исаија 37:6,7.

„Бог ја услишил молитвата на Својот слуга. На Исаија му била 
дадена вест за Езекија: ‘Господ вели вака: Не бој се од зборовите што 
ги чу кога слугите на асирскиот цар Ме хулеа Мене. Ќе вдахнам во 
него дух, и кога ќе чуе една вест, ќе се врати во својата земја. И ќе 
направам да загине од меч во својата земја’“(2. Царевите 19:6,7). – 
Пророци и цареви, 354.

г. Колку ангели употребил Господ за да го порази гордиот 
асирски цар? Исаија 37:36-38; 2. Летописи 32:21.

„Истата таа ноќ дошло ослободувањето“. – Пророци и цареви, 361.

Петок                             5. јануари
ЛИЧЕН ПРЕГЛЕД НА ПРАШАЊАТА

1. Објасни како Создателот на небото зборува со човечкиот род на земјата.
2. Наведи ги значајните разлики помеѓу Христос и ангелите.
3. Што е откриено за односот помеѓу Отецот и Синот?   
4. Зошто треба да им бидеме благодарни на светите ангели?
5. Што можеме да научиме од кризата со која се соочил Езекија?  

 2. лекција           Сабота, 13. јануари 202ж4

Синот човечки: Малку подолен 
од ангелите

„А гледаме дека Исус Христос, Кој за кратко време беше поставен 
пониско од ангелите, поради претрпената смрт беше овенчан со 
слава и чест, та, по Божјата благодат, Тој да вкуси смрт за сите“ 
(Евреите 2:9).

„Христос требало да биде сторен понисок ‘од ангел... та, по Божјата 
благодат, Тој да вкуси смрт за сите’ (Евреите 2:9). Бидејќи Тој треба да 
прими на себе човечка природа, неговата сила нема да биде еднаква 
на нивната, па тие ќе треба да му служат да го крепат и да му ги 
ублажуваат страдањата“. – Патријарси и пророци, 64.

ПРЕДЛАГАМЕ ДА ПРОЧИТАТЕ:                   Патријарси и пророци, 63-70.

Недела            7. јануари

1. ДА БИДЕМЕ УШТЕ ПОВНИМАТЕЛНИ
а. Кој свечен повик е упатен до секој од нас? Евреите 2:1,2.
_______________________________________________________________________ 

б. Има ли надеж за нас „ако занемариме такво големо спасение“? 
Евреите 2:3.

„Ние го занемаруваме нашето спасение ако на авторите кои имаат само 
збунета идеја за значењето на религијата, им дадеме најистакнато место 
и покажеме најлојална почит, а Библијата ја правиме споредна. Оние кои 
се просветлени во врска со вистините од овие последни денови нема да 
најдат поука во книгите што вообичаено се проучуваат денес за работите 
што доаѓаат на нашиот свет; но Библијата е полна со знаење за Бога и е 
компетентна да го обучи ученикот да биде корисен во овој живот и за 
вечен живот“. – Fundamentals of Christian Education, p. 403. 

„Должност на Божјиот народ е да ги подреди и запали светилките и да 
биде како народ кој го чека Младоженецот кога ќе се врати од свадбата. 
Не смеете да губите ниту еден момент во занемарување на големото 
спасение кое ви е обезбедено. Времето на тестирање на душите е при крај. 
Од ден на ден судбината на луѓето се запечатува, па дури и од овој собир 
не знаеме колкумина наскоро ќе ги затворат очите во мигот на смртта и 
ќе бидат положени во гроб. Сега треба да размислиме дека нашиот живот 
брзо поминува, дека не сме безбедни ниту еден момент, освен ако нашиот 
живот не е скриен со Христос во Бога“. – Selected Messages, bk. 1, p. 189.

Понеделник             8. јануари
 

2. ЧОВЕКОТ, ЦАРОТ НА ОВАА ПЛАНЕТА
а. Која била Божјата намера при создавањето на човекот? 

Создавање 1:26,27.
_______________________________________________________________________ 

„Адам бил крунисан за цар на Едем. Нему му била дадена власт над 
секое живо суштество што Бог го создал. Господ ги благословил Адам и 
Ева со ум што не го дарувал на ниедно друго суштество. Тој го направил 
Адама законски владетел над сите дела на Своите раце. Човекот, создаден 
според Божјиот лик, можел да ги набљудува и цени Божјите славни дела 
во природата“. – Confrontation, pp. 10, 11.

б. Како резултат на човечкиот престап, кој станал кнез на овој 
свет? Јован 12:31; 14:30.

_______________________________________________________________________ 

„Во борбата помеѓу Кнезот на светлината и поглаварот на царството 
на темнината се работело за прашања од огромно значење за светот. 
Бидејќи со искушение го навел човекот на грев, сатаната тврдел дека 
Земјата му припаѓа нему и затоа се нарекол себеси кнез на овој свет. 
Бидејќи прататкото и прамајката на целиот човечки род ги прилагодил 
кон својата природа, сатаната имал намера тука да основа свое 
царство. Тој изјавил дека луѓето го избрале за свој владетел. Со својата 
власт над луѓето, тој господарел со светот. Христос дошол да го негира 
ова тврдење на сатаната. Како Син Човечки, Христос ќе остане верен 
на Бога. На тој начин ќе се покаже дека сатаната не стекнал целосна 
власт над човечкиот род и дека неговото тврдење за власта над 
светот е лажно. Сите што сакаат да се ослободат од неговата власт ќе 
бидат ослободени. Ќе се поврати власта која била изгубена поради 
Адамовиот грев“. – Копнежот на вековите, 114.

в. Што се случило за време на Христовата победа на крстот? 
Откровение 12:10.

„Соборувањето на сатаната како клеветник на браќата на небото 
беше извршено со големото Христово дело, Кој се откажал од својот 
живот. И покрај тврдоглавиот отпор на сатаната, планот за откуп се 
спроведуваше. Човекот има таква вредност во очите на Христос што 
дури го дал и Својот живот за него. Сатаната, знаејќи дека империјата 
што ја узурпирал на крајот ќе му биде одземена, решил да не штеди 
напор да уништи што е можно повеќе суштества што Бог ги создал 
според Својот лик и подоби“. – The SDA Bible Commentary [E. G. White 
Comments], vol. 7, p. 973.

Вторник             9. јануари

3. НАДЕЖ ЗА ПАДНАТИОТ ЧОВЕЧКИ РОД
а. Колку луѓе се откупени со Христовата крв? Евреите 2:9; Јован 

3:16.
„’Не припаѓате само на себе? Зашто скапо сте платени’... Каква цена 

беше платена за да се откупи паднатиот род“. – This Day With God, p. 
255.

„Размислете колку го чинеше Христос да ги напушти небесните 
дворови и да ја заземе Својата позиција на чело на човештвото. Зошто 
го направи тоа? Затоа што Тој беше единствениот кој можеше да го 
откупи паднатиот род. Немаше ниту еден човек на светот без грев. 
Синот Божји слезе од Својот небесен престол, ја соблече царската 
облека и царската круна и ја облече Својата божествена природа со 
човечка. Тој дојде да умре за нас, да биде положен во гроб како сите 
други луѓе и да воскресне за наше оправдување. Дошол да се запознае 
со сите искушенија со кои се соочува човекот. Тој стана од гробот и над 
изнајмениот гроб на Јосиф објави: ‘Јас сум воскресението и животот.’ 
Оној што е еднаков со Бога помина низ смртта во наше име. Тој вкуси 
смрт за секој човек, за преку Него секој човек да биде учесник во 
вечниот живот“. – In Heavenly Places, p. 13.

б. Кого Исус ги нарекува Свои браќа и зошто? Евреите 2:11; Јован 
17:17.

„Исус Христос е наш пример во сè. Тој го започна животот, помина 
низ различни животни искуства и го заврши Неговиот запис, со 
посветена човечка волја. Тој беше искушуван во сите точки како што 
сме ние, но никогаш не покажал ни најмала склоност да прави зло или 
да се бунтува против Бога, бидејќи се предал и Му ја посветил Својата 
волја... Оние кои имаат посветена волја, која е во согласност со волјата 
Христова, од ден на ден ќе ја соединуваат својата волја со Христовата; 
на тој начин тие ќе бидат благослов за другите, додека и самите ќе 
бидат проткаени со божествена сила. Многумина ги негуваат во себе 
оние работи што војуваат против душата; бидејќи нивните желби и 
нивната волја се насочени против Бога и се активни во службата на 
сатаната. 

Да не му угодуваме повеќе на непријателот жалејќи се на силата на 
нашата зла волја; зашто со тоа ја храниме и охрабруваме нашата волја 
против Бога и му угодуваме на злобниот. Да се потсетиме дека ние сме 
Божји деца, обврзани да ја негуваме посветената волја што ни доаѓа 
од Бога. ‘А на сите што Го примија - на сите што веруваа во Неговото 
име - им даде моќ да станат чеда Божји; кои не по крв, ни по желба на 
телото, ни од похот машка, туку од Бога се родија’“. – The Signs of the 
Times, October 29, 1894.

Среда             10. јануари

4. УЧЕСНИК ВО ТЕЛОТО И КРВТА
а. Која природа ја примил Христос при Своето воплотување и 

зошто тоа било неопходно? Евреите 2:14-16.
_______________________________________________________________________ 

„За Божјиот Син би било скоро бескрајно понижување да ја земе на 
Себе човечката природа, дури и тогаш, кога Адам сѐ уште бил невин 
во Едем. Меѓутоа, Исус примил на Себе човечки облик во времето 
кога човечкиот род бил ослабнат од гревот, кој постоел веќе четири 
илјади години. Како секое Адамово дете, Тој ги примил последиците 
од влијанието на големиот закон на наследството. Какви биле тие 
последици тоа го покажува историјата на Неговите земни предци. 
Со такво наследство Тој дошол да учествува во нашите страдања и 
искушенија и да ни даде пример на безгрешен живот“. – Копнежот 
на вековите, 48. 

„Иако во Него немаше ни трага од грев, сепак Тој се покори да ја 
поврзе нашата падната човечка природа со Неговата божественост. 
Земајќи ја на тој начин човечката природа, Тој го почести човештвото. 
Откако ја презеде нашата падната природа, Тој покажа што би можело 
да стане со прифаќањето на обилната подготовка што ја направил за 
неа и со тоа што стана учесник во божествената природа“. – Selected 
Messages, bk. 3, p. 134.

б. Иако Христос ја зеде нашата падната природа, што треба да 
разбереме за Неговиот живот? Евреите 7:26; 4:15; 1. Петрово 
2:21,22.

„Тој (Христос) е наш пример во сè. Тој ни е брат во нашите слабости 
‘искушан во сè како и ние’; но, како безгрешен, Неговата природа се 
гнасела од гревот; Тој претрпел душевни борби и страдања во светот 
полн со грев“. – Патот кон Христа, 93,94. 

„Преземајќи ја врз Себе човечката природа во нејзината падната 
состојба, Христос ни најмалку не учествувал во нејзиниот грев. Тој 
бил подложен на немоќите и слабостите со кои е опкружен човекот, 
‘за да се исполни кажаното преку пророкот Исаија, кој вели: Тој врз 
Себе ги зеде нашите немоќи и ги понесе болестите’ (Матеј 8:17). Тој 
сочувствуваше со нашите слабости и беше искушуван во сè како и ние. 
А сепак, Тој не знаеше за грев. Тој беше ‘непорочното и чисто Јагне’ (1. 
Петрово 1:19). Ако сатаната можел барем малку да го искуша Христа 
да погреши, тој би му ја смачкал главата на Спасителот, но тој можел да 
ја допре само Неговата петица. Кога би успеал да ја смачка Христовата 
глава, секоја надеж за човечкиот род би исчезнала. Божјиот гнев ќе 
дојдеше врз Христа како што дошол врз Адама. И Христос и црквата би 
биле без надеж“. – Selected Messages, bk. 1, p. 256.

Четврток          11. јануари 

5. МИЛОСТИВ И ВЕРЕН ПРОСВЕШТЕНИК
а. Каков Пријател имаме во небесното светилиште? Евреите 

2:17. 
 

„(Христос) Решил во сè да стане сличен на своите браќа.; да стане тело 
како што сме ние. Знаел што значи да се биде гладен, жеден и уморен. 
Како и ние, Тој се одржувал со храна и се освежувал со сон. Бил странец 
и патник на земјата - на светот, но не од светот; искушуван и мачен како 
што се искушувани и мачени денешните мажи и жени, но живеел живот 
без грев. Нежен, сочувствителен и жалослив, имајќи секогаш обѕир кон 
другите, Тој во целост го претставил Божјиот карактер. ‘И Речта стана 
тело и се всели меѓу нас’“ (Јован 1:14). – Делата на апостолите, 472. 

б. Бидејќи е човек и божествен, што е спремен Христос да 
направи за секој од нас? Евреите 2:18; Псалм 40:8. 

„Откако Исус дошол да престојува меѓу нас, ние знаеме дека Бог е 
запознаен со нашите неволји и дека Тој сочувствува со нас во нашите 
жалости. Секој Адамов син и ќерка можат да увидат дека нашиот Творец 
е пријател на грешниците. Зашто во секое учење за Божјата благодат, 
во секое ветување на радост, секој акт на љубов, во секоја божествена 
привлечност што се манифестирала во животот на Спасителот на Земјата, 
ние гледаме дека ‘Бог е со нас’...

Доколку би требало да поднесеме нешто што Исус не го поднел, 
врз основа на тоа, сатаната би кажал дека Божјата сила за нас би била 
недоволна. Затоа Исус бил ‘во сѐ искушан како нас’. (Евреите 4:15) Тој 
ги поднел сите проби на кои ние сме изложени. Во Своја корист, Тој не 
употребил никаква сила што не ни е дарежливо понудена и нам. Како 
човек, Тој бил изложен на искушение и го совладал со силата што му ја 
дал Бог... Неговиот живот сведочи за тоа дека е можно и ние да бидеме 
послушни на Божјиот закон“. – Копнежот на вековите, 24.

Петок              12. јануари

ЛИЧЕН ПРЕГЛЕД НА ПРАШАЊАТА

1. Зошто е опасно да се занемари проучувањето на Библијата, молитвата и 
да се предадеме на Бога? 

2. Споредете ја моќта на вистинскиот Кнез на светлината  наспроти 
фалбаџиското тврдење на сатаната.

3. На кој начин Христовата божествена понуда за спасение ни донесува 
корист?  

4. Објаснете ја совршената рамнотежа помеѓу Христовата божествена и 
човечката природа.

5. Зошто можеме да бидеме особено благодарни за Христовото дело на 
небото?

3. лекција          Сабота, 20. јануари 2024

Исус: Апостол и 
Првосвештеник

„Затоа, браќа свети, учесници во небесното призвание, размислете 
за Пратеникот и Првосвештеникот на нашата вера, Исус Христос“ 
(Евреите 3:1).

„Проучете го Христос. Проучете го Неговиот карактер, особина по 
особина. Тој е нашиот образец, кој мора да го ископираме во нашиот 
живот и карактер; во спротивно нема да успееме да му го претставиме 
Христос на светот, туку ќе му понудиме лажна копија. Не имитирајте 
ниту еден човек, бидејќи луѓето имаат маани во навиките, во говорот, 
во манирите, во карактерот. Ви го претставувам Човекот Исус Христос. 
Мора да Го познавате поединечно како ваш Спасител, пред да можете 
да Го проучувате како ваш образец и ваш пример“. – Selected Messages, 
bk. 3, p. 170.

 
ПРЕДЛАГАМЕ ДА ПРОЧИТАТЕ:             Selected Messages, bk. 1, pp. 340–344.

Недела                14. јануари

1. ПОГОЛЕМ ОД МОЈСЕЈ
а. Во која смисла Христос е поголем од Мојсеј? Евреите 3:1-6.

б. Кога треба да му го предадеме животот на Исус, нашиот 
Спасител? Евреите 3:7,8 (прв дел).

„О, кога уште денес, додека има уште време, би се вратил кај Господа! 
Секое твое дело те прави подобар или полош. Ако твоите постапки се 
на страна на сатаната, тие зад себе оставаат влијание кое ќе го доврши 
своето кобно дело. Во Божјиот град можат да влезат само чистите и свети 
луѓе. ‘Ако денес го слушнете Неговиот глас, не бидете со дрвени срца’ 
туку врати се кај Господа, за патот по кој сега одиш, да не те одведе во 
пропаст“. – Адвентен дом, 358. 

„Христос е подготвен да нè ослободи од гревот, но на тоа не нè 
присилува; и ако нашата волја со постојаното престапување е наполно 
потчинета на злото и ако ние не сакаме да се ослободиме, ако не сакаме 
да ја прифатиме Неговата благодат, тогаш што би можел Тој уште да стори? 
Ние самите себеси сме се упропастиле со нашето намерно отфрлање на 
Неговата љубов. ‘Еве, сега е благопријатното време, еве, сега е денот на 
спасението’. ‘Денес ако го чуете Неговиот глас, немојте да ги стврднувате 
своите срца’“(2 Коринтјаните 6:2; Евреите 3:7,8). – Патот кон Христа, 34.

Понеделник            15. јануари

2. ПОУКИ ОД СТАРИОТ ИЗРАЕЛ
а. Како примерот на стариот Израел го открил неверувањето на 

луѓето - и која била неизбежната последица од тоа? Евреите 
3:8-11.

б. Имајќи ја во предвид оваа реалност, каков свечен апел е 
упатен до нас кои живееме во овие последни денови? Евреите 
3:12,13.

„Никогаш не треба на кој било начин да охрабруваме неверување. Господ 
ја покажува Својата милост и Својата моќ одново и одново, и тоа треба да 
нè научи дека секогаш е корисно под сите околности да негуваме вера, 
да зборуваме за вера и да работиме во вера. Не треба да ги ослабуваме 
нашите срца и раце со тоа што ќе дозволиме сугестиите на сомнителните 
мисли да го посеат семето на сомнеж и недоверба во нашите срца. (Евреите 
3:12 цитат). 

Бог работи во соработка со волјата и напорите на човечките орудија. 
Привилегија и должност на секој човек е да го држи Господа за Неговото 
слово, да верува во Исуса како негов личен Спасител и желно и без никакво 
одлагање да ги прифаќа предлозите што Тој му ги дава. Тој мора да научи 
да верува и да ги слуша божествените упатства во Светото писмо. Тој треба 
да ја заснова својата вера, не на чувства, туку на непобитните докази што 
се наоѓаат во Божјото слово“. – The SDA Bible Commentary [E. G. White 
Comments], vol. 7, p. 928. 

„Осврнувајќи се на Израелците, мнозина се чудат на нивното неверство 
и поплаки и им се чини дека тие не би биле толку неблагодарни. Меѓутоа, 
секогаш кога нивната вера ќе се стави на каква било проверка, тие не 
покажуваат поголема постојаност ниту трпение отколку што покажал стариот 
Израел. Кога ќе западнат во тешкотии, тие се жалат против постапките со 
кои Бог сака да ги облагороди“. – Патријарси и пророци, 293. 

„Бог... на Својот народ му даде горчлива чаша да пие, за да ги прочисти и 
исчисти. Тоа е горчлив пијалак и тие можат да го направат уште погорчлив 
ако мрморат, се жалат и негодуваат. Оние кои на овој начин ќе ја примат, 
мораат да добијат уште една затоа што првата не го имала саканото дејство 
врз срцето. Ако ни втората не делува, ќе следи трета, четврта, сѐ додека не се 
постигне саканиот резултат; во спротивно, тие ќе останат погани, нечисти во 
срцето. Видов дека оваа горчлива чаша може да биде ублажена со трпение, 
истрајност и молитва, и дека таа успешно ќе делува врз срцата на оние кои 
така ја примаат и дека Бог со тоа ќе биде прославен. 

Ако тежнееме само да ги оствариме своите интереси и што повеќе 
да си угодиме себеси наместо да копнееме да му угодиме на Бога и да 
го унапредуваме Неговото драгоцено дело коешто често трпи, ние ќе 
го обесчестиме Бога и Неговото свето дело коешто исповедаме дека го 
сакаме“. – Рани списи, 47.

Вторник            16. јануари

3. УЧЕСНИЦИ ВО БОЖЕСТВЕНАТА ПРИРОДА
а. Како можеме да бидеме Христови соучесници? Евреите 

3:14,15; 2. Петрово 1:4.
_______________________________________________________________________ 

„Мораме да учиме за Христос. Мора да знаеме што е Тој за оние 
што ги откупил. Мораме да сфатиме дека преку верата во Него имаме 
привилегија да станеме учесници во божествената природа и на тој 
начин да ја избегнеме расипаноста што е во светот преку страста. Тогаш 
се чистиме од секаков грев, од сите карактерни недостатоци. Не треба да 
задржиме ниту една грешна склоност... (Ефесјаните 2:1-6 цитат).

Како учесници во божествената природа, ние ќе ги отфрлиме сите 
вродени и стекнати склоности кон злото и ние стануваме жива сила 
за доброто. Постојано учејќи од божествениот Учител, учествувајќи 
секојдневно во Неговата природа, ние соработуваме со Бога во 
совладување на сатанските искушенија. Бог работи, и човекот работи; за 
човекот да биде едно со Христа, како што Христос е едно со Бога. Тогаш 
ќе седнеме со Христос на небесните места. Нашата душа наоѓа мир и 
сигурност во Исус“. – The SDA Bible Commentary [E. G. White Comments], 
vol. 7, p. 943.

б. Како Израелците го предизвикале Господа? Евреите 3:16. 
Каков бил фаталниот резултат од нивната провокација? 
Евреите 3:17.

_______________________________________________________________________ 
_______________________________________________________________________ 

„Бунејќи се, народот викал: ‘О, да бевме умреле во египетската земја, 
или да бевме изумреле во оваа пустина?’ Сега требало да се задоволи 
таа нивна молба. Господ им рекол: ‘Како што вие Ми говоревте во ушите 
Мои, така ќе ви направам и Јас вам; во оваа пустина ќе паднат телата 
ваши, и сите вие преброени, колку што сте на број, од дваесет години и 
нагоре, што се буните против Мене, нема да влезете во земјата... децата 
ваши, за кои велевте дека ќе станат плен, ќе ги воведам таму, и тие ќе ја 
познаат земјата, што вие ја презревте’. 

И, како извидниците што поминале четириесет дена на својот пат, 
така израелските племиња морале да талкаат низ пустината четириесет 
години“. – Патријарси и пророци, 391.

в. Кој грев бил главната причина за овој бунт? Евреите 3:18,19.
„Божја волја не била Израел да талка четириесет години во пустина; 

Тој сакал директно да го одведе во Хананската земја и таму да го насели 
како Свој свет и среќен народ. Но ние гледаме ‘дека тие не можеа да 
влезат поради неверието’“ (Евреите 3:19)“. – Големата борба, 458.

 Среда             17. јануари

4. ПРОНАЈДЕТЕ СПОКОЈ ВО ИСУС
а. Каква посебна покана добиваме од Исус, нашиот Спасител - и 

што треба да научиме од Него? Матеј 11:28-30.
_______________________________________________________________________ 
_______________________________________________________________________ 

„’Дојдете кај Мене’ е Неговиот повик. Какви и да се вашите стравувања 
и неволји, изнесете го својот случај пред Господа. Вашиот дух ќе биде 
засилен да издржи. Пред вас ќе се отвори пат по кој ќе се спасите од 
засраменоста и тешкотиите. Колку повеќе се чувствувате слаби и 
немоќни, толку повеќе ќе станете посилни во Неговата сила. Колку се 
потешки вашите бремиња, толку поблагословен е одморот, кога ќе го 
ставите товарот врз Носителот на бремињата. Одморот што Христос го 
дава зависи од услови, но тие услови се јасно одредени. Тоа се услови 
што сите можат да ги исполнат. Тој точно ни кажува како можеме да 
најдеме одмор во Него“. – Копнежот на вековите, 329.

„Никој освен Бог не може да ја покори гордоста на човечкото срце. 
Не можеме да се спасиме себеси. Не можеме сами да се обновиме. Во 
небесните дворови нема да се пее песната: ‘На мене, кој се возљубив, се 
измив, се откупив, слава и чест, благослов и пофалба.’ Но, ова е главната 
нота на песната што ја пеат многумина овде на овој свет. Тие не знаат 
што значи да се биде кроток и понизен по срце; и тие немаат намера 
да го знаат ова, се трудат ако можат да го избегнат. Целото евангелие се 
состои во учењето за Христос, Неговата кротост и понизност.

Што е оправдување со вера? Тоа е Божјо дело, да се положи славата 
на човекот во прав и да се направи за човекот она што не е во негова моќ 
да го направи за себе“. – Testimonies to Ministers, p. 456.

б. Што е јаремот што Христос го нуди на секој од нас? Матеј 11:29.
______________________________________________________________________ 
_______________________________________________________________________ 

„‘Земете го Мојот јарем на себе’ вели Исус. Јаремот е орудие на служба. 
Говедата се ставени во јарем за да работат, и јаремот е неопходен за 
да можат да работат ефективно. Со таа споредба Христос не учи дека 
сме повикани да служиме додека сме живи. Треба да го земеме на себе 
Неговиот јарем за да станеме Негови соработници.

Јаремот што не впрегнува во служба е Божјиот закон. Големиот 
закон на љубовта, откриен во Едем, објавен на Синај и во Новиот Завет 
запишан во срцето е она што го врзува работникот за Божјата волја. Кога 
би биле препуштени да се поведуваме по своите склоности, да одиме 
таму, каде што не води нашата волја, би паднале во сатанските редови и 
би ги поседувале неговите особини. Затоа Бог не ограничува со Својата 
волја, која е возвишена, благородна и воздигнувачка“. – Копнежот на 
вековите, 329.

Четврток           18. јануари

5. ХРИСТОВИОТ ЈАРЕМ
а. Што рекол Исус за Неговиот јарем? Матеј 11:30; 1. Јованово 

5:2,3.
_______________________________________________________________________ 
_______________________________________________________________________ 

„Јаремот им служи на воловите за да им помогне во влечењето на 
товарот, за да им го олесни товарот. Така е и со Христовиот јарем. Кога 
нашата волја ќе исчезне во Божјата волја и ако ги користиме Неговите 
дарови за да бидеме благослов за другите, ќе видиме дека товарот на 
животот е лесен. Човекот што оди по патот на Божјите заповеди е во 
друштво на Христа и во Неговата љубов срцето наоѓа мир. Кога Мојсеј се 
молел: ‘Покажи ми го Својот пат, за да те познаам,’ Господ му одговорил: 
‘Јас Самиот ќе одам со тебе и ќе те успокојам’ (Излез 33:13,14). И преку 
пророците ни е дадена пораката: ‘Вака вели Господ: Застанете на вашите 
патишта и распрашајте се за старите патеки, каде е добриот пат и врвете 
по него и ќе најдете спокој за своите души’ (Еремија 6:16). И Тој вели: 
‘О, да внимаваше на Моите заповеди, мирот твој ќе беше како река, а 
праведноста твоја како бранови морски’ (Исаија 48:18). 

Оние кои се држат за Христовата Реч и ја предаваат својата душа 
на Негова грижа и својот живот на Неговото водство ќе најдат мир и 
спокојство. Ништо од овој свет не може да ги растажи, бидејќи Исус 
ги прави радосни со Своето присуство. Во совршеното помирување се 
наоѓа совршен мир. Господ вели: ‘На оној, кој се држи за Тебе му даваш 
совршен мир, зашто се надева во тебе’ (Исаија 26:3). Нашиот живот може 
да ни изгледа многу замрсен, но ако се довериме на грижата на мудриот 
Бог, Тој ќе креира модел на живот и карактер, кои ќе бидат на Негова 
слава. И оној карактер, кој одразува слава Христовиот карактер ќе биде 
примен во Божјиот рај. Обновеното човештво ќе чекори со Него во бели 
облеки, бидејќи ќе биде достојно“. – Копнежот на вековите, 331.

Петок              19.јануари

ЛИЧЕН ПРЕГЛЕД НА ПРАШАЊАТА
1. Додека светлината од небото сјае на нашите срца, каква акција треба да 

преземеме? 
2. На кој начин сум во опасност да го повторам гревот на Израелците?
3. Опишете ги чудесните резултати од учеството во божествената природа.
4. Опишете го спокојот што Исус е подготвен да му го даде на оној што го 

бара.
5. Објасни ги придобивките од прифаќањето на Христовиот јарем.

4. лекција         Сабота, 27. јануари 2024

Божји спокој
„Зашто, кој ќе влезе во спокојот Негов, тој ќе се одмора од делата 

свои, како и Бог од Своите“ (Евреите 4:10).

„Бог го благословил и го посветил седмиот ден, бидејќи тој ден се 
одморал од сите Свои дела создадени во текот на чудесното создавање. 
Саботата е воспоставена за човекот и Бог сака тој ден да ги оставиме сите 
свои работи, како што и Тој се одморал по Својата шестдневна работа на 
создавањето“. – 4 Сведоштво, 247.

ПРЕДЛАГАМЕ ДА ПРОЧИТАТЕ:              Копнежот на вековите, 281- 289.

Недела               21. јануари

1. ВИСТИНСКИ БОЖЈИ СПОКОЈ
а. За каков спокој зборува Павле во Евреите 4? Евреите 4:1.
_______________________________________________________________________ 
_______________________________________________________________________ 

„Спокојот се добива кога ќе се отфрли сета самоправедност и сета 
мудрост заснована на себично гледиште. Целосното предавање, 
прифаќањето на Неговите патишта е тајната на совршениот спокој во 
Неговата љубов... Правете го само она што Тој ви кажал да го правите и 
бидете уверени дека Бог ќе го направи сето она што ви рекол дека ќе го 
направи... Дали дојдовте кај Него, откажувајќи се од сите ваши претензии, 
од сето ваше неверување, од сета ваша самоправедност? Дојдете такви 
какви што сте - слаби, беспомошни и подготвени да умрете.

Што претставува ветениот ‘спокој’? - Тоа е свеста дека Бог е вистинит, 
дека никогаш не го разочарува оној што доаѓа кај Него. Неговото 
простување е целосно и бесплатно, а Неговото прифаќање значи одмор 
за душата, спокој во Неговата љубов“. – Our High Calling, p. 97.

б. Зошто евангелието кај некои луѓе не го дава очекуваниот 
резултат? Евреите 4:2,6; Римјаните 9:30-32.

„Ако не ја поврземе верата со слушањето на Словото, ако не ги 
прифатиме вистините што ги слушаме како порака од небото што треба 
внимателно да се проучува, да се апсорбира од душата и да се впие во 
духовниот живот, ќе го изгубиме сведочењето на Светиот Дух. Ние од 
искуство не знаеме што значи да се најде спокој со примање на Божјите 
ветувања дадени во Неговата Реч“. – The Upward Look, p. 75.

Понеделник            22. јануари 
2. ВЛЕГУВАЊЕ ВО БОЖЈИОТ СПОКОЈ
а. Кога навистина уживаме во Божјиот спокој? Евреите 4:3 (прв 

дел). Опишете ја врската помеѓу седмиот ден саботата и овој 
божествен спокој. Евреите 4:4.

„Затоа што одмарал во саботата „Бог го благословил седмиот ден и го 
посветил“ одредувајќи го тој ден за света употреба. Тој му ја дал саботата 
на Адам, како ден за одмор. Таа била спомен на делото на создавањето, 
а со тоа и знак на Божјата сила и Неговата љубов“. – Копнежот на 
вековите, 281.

„Од сите прописи што им биле дадени на Евреите, саботата најмногу 
ги одвојувала од околните народи. Бог одредил празнувањето на 
саботата да ги означува Евреите како Негови поклоници Таа била симбол 
на нивното одвојување од идолопоклонството и нивната врска со 
вистинскиот Бог. Меѓутоа, за да ја празнуваат саботата како света, луѓето 
и сами мораат да бидат свети. Тие со вера мораат да станат учесници 
во Христовата праведност. Кога на Израелците им била дадена заповед 
‘Помни го денот саботен за да го празнуваш,’ Господ исто така им рекол: 
‘Ќе ми бидете свет народ’ (Излез 20:8; 22:31). Само на тој начин саботата 
можела да ги издвои Израелците како Божји поклоници“. – Копнежот 
на вековите, 283.

„Кога Евреите се одвоиле од Бога и пропуштиле преку вера Христовата 
праведност да ја направат своја, саботата го изгубила своето значење 
за нив. Во настојување да се издигне себеси и да ги оттргне луѓето од 
Христа, сатаната настојувал да ја изопачи саботата, бидејќи таа е знак на 
Христовата сила. Еврејските поглавари ја исполниле волјата на сатаната, 
кога го опкружиле Божјиот ден за одмор со мачни барања и прописи. 
Во Христово време саботата била толку изопачена, што придржувањето 
кон неа го одразувала карактерот на себични и самоволни луѓе, а не 
карактерот на небесниот Татко полн со љубов. Рабините во суштина го 
претставувале Бога како Оној, Кој дава закони на кои луѓето не можат 
да им се покоруваат. Тие го наведувале светот да го смета Бога како 
тиранин и на заклучок дека луѓето стануваат тврдокорни и сурови ако 
ја празнуваат саботата како што го бара тоа Бог. Христовото дело се 
состоело во тоа да ги расчисти тие погрешни сфаќања. Иако рабините 
го следеле Христа со своето немилосрдно непријателство, Тој дури ни 
навидум не се прилагодувал на нивните барања, туку одел напред, 
празнувајќи ја саботата во сообразност со Божјиот закон.

Барањата кон Бога се дури поголеми во саботата, отколку во другите 
денови. Неговиот народ тогаш ја напушта својата вообичаена работа и 
времето го поминува во размислување и во богослужение. Верниците 
во сабота бараат од Бога повеќе благонаклонетост, отколку во некој 
друг ден. Тие бараат Негово посебно внимание и копнеат по Неговите 
посебни благослови. Бог не чека да помине саботата и дури тогаш да ги 
услиши тие барања“. – Копнежот на вековите, 207.

Вторник           23. јануари

3. РАБОТА И ОДМОР
а. Во каква работа треба да бидеме вклучени пред да влеземе 

во  ветениот спокој? Евреите 4:9,11.
_______________________________________________________________________ 
_______________________________________________________________________ 

„(Евреите 4:9,11 цитат). Починката за која се зборува овде е спокојот 
на милоста, кој се добива со следење на заповедта да се работи вредно. 
Оние кои учат од Исус, Неговата кроткост и понизност, наоѓаат мир во 
практичната примена на Неговите учења. Таа починка не се наоѓа во 
безделничење, во себична удобност и барање задоволство. Оние кои 
не се подготвени да му служат на Господа верно, искрено и со љубов, 
нема да најдат духовна починка ниту во овој, ниту во идниот живот. 
Само сериозните напори носат мир и радост во Светиот Дух - среќа на 
земјата и понатамошна слава.

Затоа да се трудиме. Зборувајте често зборови кои ќе бидат сила 
и инспирација за оние што слушаат. Ние сме премногу рамнодушни 
еден кон друг. Забораваме дека на нашите колеги работници често 
им требаат зборови на надеж и охрабрување. Кога некој е во неволја, 
повикај го и кажи му утешни зборови. Ова е вистинско пријателство“. – 
The SDA Bible Commentary [E. G. White Comments], vol. 7, p. 928.

б. Што се случува со нашите дела кога ќе најдеме одмор во 
Господа? Евреите 4:10; Излез 20:10; Исаија 58:13; Римјаните 
14:23 (последен дел).

_______________________________________________________________________ 

„Бог го создал човекот по Свое обличје, а потоа со личен пример 
покажал како треба да се празнува седмиот ден, кој сам Тој го празнувал 
и го прогласил за свет. Тој одредил човекот да го посвети тој ден на 
богослужение и да не се занимава со земни работи. Никој од оние до 
кои допрела светлината во поглед на саботата нема да биде без вина 
во Божјите очи ако и понатаму ја престапува четвртата заповед“. – 4 
Сведоштво, 247.

в. Какви дела се во согласност со саботниот одмор? Исаија 58:6-8.

„Исус (на рабините) рекол дека делото на исцелување на болните е 
во склад со законот за саботата...

Не е без вина оној што занемарува да ги олесни страдањата во 
саботниот ден. Божјиот свет ден за одмор е создаден за човекот и 
делата на милосрдие се во склад со намената на саботата. Бог не сака 
Неговите созданија ниту за еден час да ги поднесуваат страдањата, 
кои би можеле да се отстранат во сабота или кој било друг ден“. – 
Копнежот на вековите, 206,207.

Среда             24. јануари

4. МОЌТА НА БОЖЈОТО СЛОВО
а. Колку е моќно Божјото слово? Псалм 33:6,9; Евреите 4:12.
_______________________________________________________________________ 
_______________________________________________________________________ 

„Постои граница преку која секој човечки напор е напразен. Иако 
мораме да ја проповедаме Речта, ние не можеме да вдахнеме сила 
што ќе ја оживее душата и што ќе стори да никне праведност, да се 
прослави Бог. Заедно со проповедањето на Речта мора да дејствува сила 
поголема од секоја човечка сила. Единствено со силата на Божјиот Дух 
Речта ќе стане жива и јака, способна да ја обнови душата за вечен живот. 
Тоа Христос сакал да им го објасни на своите ученици. Тој ги учел дека 
ништо од она што го имаат во себе нема да обезбеди успех во нивната 
работа, туку дека чудотворната Божја сила ќе стори неговата Реч да биде 
делотворна“. – Христовите поуки, 63,64.

б. Колку длабоко Бог нè познава? Евреите 4:13; Проповедник 
12:14.

_______________________________________________________________________ 
_______________________________________________________________________ 

„Во вечен интерес на секој поединец е да го испита своето срце и 
правилно да ја подобри секоја од Бога дадена способност. Нека сите се 
сеќаваат дека нема мотив во срцето на ниту еден човек што Господ не го 
гледа јасно. Мотивите на секој од нив се мерат исто толку внимателно 
како неговата судбина да зависи само од тоа. За појасно да се разбере 
односот помеѓу причината и последицата, неопходно е да се поврземе со 
божествената сила. Со учеството во божествената природа, избегнувајќи 
ја расипаноста на која светот се предал со попуштање на телесните 
желби, нашата способност за разбирање треба постојано да се развива. 
Секогаш да ја имаме на ум свечената вистина дека Бог е праведен и дека 
нема намера, колку и да е сложена, ниту мотив, колку и да е внимателно 
скриен, што Тој не го разбира јасно. Тој ги чита тајните побуди и намери 
на секое срце. Човекот може со измама однапред да ги планира своите 
постапки, мислејќи дека Бог тоа не го знае; но на големиот суден ден, 
кога ќе се отворат книгите и на секој човек ќе му се суди според она што 
е напишано во книгите, сите тие дела ќе се откријат во нивната вистинска 
светлина“. – The SDA Bible Commentary [E. G. White Comments], vol. 3, p. 
1160.

„Божјото око никогаш не спие. Тој знае за секој грев што е скриен од 
очите на смртниците. Виновниците точно знаат кои гревови треба да ги 
признаат за душата да им биде чиста пред Бога. Христос сѐ уште им дава 
можност да ги признаат и во длабока понизност да се покајат од своите 
гревови, покорувајќи ѝ се на вистината и живеејќи во склад со неа. Сега е 
време грешките да се исправат и гревовите да бидат исповедани, инаку 
ќе се појават пред оној што ги направил на денот на Божјиот гнев“. – 1 
Сведоштво, 155.

Четврток           25. јануари

5. МИЛОСТ И БЛАГОДАТ ВО ВРЕМЕ НА ПОТРЕБА
а. Кој единствено може да биде наш застапник пред Отецот и 

зошто? Евреите 2:17,18; 4:14; 7:25; 1. Јованово 2:1,2.
„Како Првосвештеник, Христос сега седи со Отецот на Неговиот престол. 

На престолот на Вечниот, Самопостоечкиот, седи Оној Кој ‘ги зеде врз Себе 
нашите болки и ги понесе нашите слабости’ (Исаија 53:4), ‘Кој искусил сè 
како и ние, освен грев’ (Евреите 4:15)“. – God’s Amazing Grace, p. 69.

„Никаква тешкотија не те снајде што не го притискала со еднаква 
тежина (Исус), и нема тага што Неговото срце не ја доживеало. И Неговите 
чувства можеле да бидат повредени подеднакво лесно како и вашите 
од запоставувањето, од рамнодушноста на наводните пријатели. Дали 
вашиот пат е трнлив? Христовиот пат беше десеткратно потрнлив. Дали 
сте во неволја? И Тој беше“. – Our High Calling, p. 59.

б. Што наоѓаме во небесното светилиште што може да ни 
помогне во моменти на потреба? Евреите 4:15,16.

„Во светињата над светињите се наоѓа Неговиот закон, големото 
мерило на правдата, според кое Бог ќе им суди на сите луѓе. Над ковчегот 
на заветот, во кој се чуваат плочите на Законот, се наоѓа престолот на 
милоста, пред кој Христос ги изнесува заслугите на Својата крв за 
спасение на грешниците“. – Големата борба, 415.

„Христос го жртвувал Своето скршено тело за да го откупи Божјото 
наследство и да му даде на човекот уште едно време на милост и 
проба... Со Својот беспрекорен живот, со Својата послушност и со 
Својата смрт на крстот на Голгота, Христос се застапува за изгубениот 
човечки род. И сега Капетанот на нашето спасение се застапува за нас, 
не како обичен молител, туку како победник кој со својата победа бара 
целосно право на тоа. Неговата жртва беше совршена и Тој како наш 
посредник ја извршува службата што доброволно ја прифати, држејќи 
пред Бога кадилница што ги содржи Неговите сопствени беспрекорни 
заслуги и молитвите, исповедите и благодарноста на Неговиот народ. 
Намирисани со мирисот на Неговата праведност, тие се вознесуваат кон 
Бога како сладок мирис. Жртвата е целосно прифатлива, а простувањето 
го покрива секој престап“. – That I May Know Him, p. 74.

Петок             26. јануари
ЛИЧЕН ПРЕГЛЕД НА ПРАШАЊАТА

1. Опишете што значи да се влезе во Божјиот спокој. 
2. Што е уникатно и посебно во врска со Божјиот одмор во седмиот ден, 

саботата?
3. Кога почиваме во Господа, како се менуваме?
4. Објаснете ја моќната длабочина на Божјото слово во животот на еден 

христијанин.
5. Зошто можеме да бидеме толку многу благодарни за Христовата служба на 

небото?

Сабота, 3. февруари 2024

Дар во првата сабота 
за помош при катастрофи во 

светот 
  

Последниве години го покажаа 
исполнувањето на пророштвата што ги 
проучувавме со децении; војни, конфликти, 
страшни несреќи и пандемии - овие 
зборови станаа составен дел од нашиот 
речник, заедно со поплавите, ураганите, 
земјотресите и многу други катастрофи. На 
толку многу начини, јасно сме ги слушнале 
чекорите на Бога кој се приближува. Како резултат 
на овие тажни настани, стотици луѓе поминуваат н и з 
екстремни тешкотии и ним им е потребна помош во сè, од најосновните 
потреби до најсериозните и најскапите потреби. 

Во оваа ситуација, Одделот за добротворни цели на Генералната конференција 
ги распредели од својот фонд средствата што ни ги испративте вие, нашите браќа 
ширум светот. Тие средства ни беа испратени и преку поединци, со посебна намена 
за задоволување на потребите на настраданите, како и преку дарови во првата 
сабота. Драги браќа, вашите дарови послужија како засолниште за оние кои ги 
загубија своите домови во природни непогоди. Исто така, тие средства обезбедија 
храна за стотици семејства, беа искористени и за згрижување на сирачиња и 
вдовици, обезбедувајќи им дополнителна поддршка и помош. Со помош на овие 
средства, родителите набавија семе за да засадат култури за да ги  прехранат своите 
семејства; некои започнаа мали бизниси со таа финансиска помош. На овој начин, 
многу наши верници можеа да заштедат пари и да создадат некој извор на приход 
кој поинаку не можеле да го обезбедат.

Фала му на Бога што во ова време на тешкотии, многумина беа поттикнати да ги 
приложат своите дарови на олтарот Господов. Во име на оние кои имаат корист од 
овие дарови, ве молиме прифатете ја нашата длабока благодарност!

Меѓутоа, потребите не престануваат - напротив, тие секојдневно се зголемуваат, 
а вашата дарежливост е она што многу ќе придонесе за решавање на проблемот.

„Крстот Христов ги повикува сите Негови следбеници да прават добри дела. 
Принципот откриен на крстот гласи: дајте, дајте. И да се реализира овој принцип 
со вистинско милосрдие и добри дела значи да се носат вистинските плодови на 
христијанскиот живот.“ - Counsels on Stewardship, 14.

Денес, додека го давате својот дар за првата сабота, дајте му го најдоброто од 
себе на Бога. Не грижете се ако е премалку или премногу. Тоа не е важно. Важно 
е да дадете сѐ од себе. Од сумата обезбедена од ова заедништво и љубов, ние ќе 
продолжиме да им делиме благослови на нашите браќа ширум светот. „Оној што 
дава  на сиромашните, ги благословува другите, а самиот добива благослови во 
многу поголем степен.“ - Counsels on Stewardship, 13. 

Бог да ве благослови изобилно!
Одделот за добротворни цели на Генералната конференција 

   5. лекција                   Сабота, 3. февруари 2024

Христос: Зачетник на вечното 
спасение

„А, откако се усоврши (Христос), стана извор за вечно спасение на 
сите оние кои Му се послушни“ (Евреите 5:9).

„Целото наше спасение доаѓа преку дарот на нашиот Господ и 
Спасител Исус Христос. Колку сум среќна! Доаѓа од таков извор што 
не можеме да се сомневаме. Тој е ‘зачетникот’ - но дали е тоа се? 
‘Зачетникот и Довршителот на верата’ (Евреите 12:2). Фала му на 
Бога! Тој нè следи на секој чекор од патот, ако сакаме да се спасиме 
на начинот што Христос го одредил, преку послушност кон Неговите 
барања“. – This Day With God, p. 72.

ПРЕДЛАГАМЕ ДА ПРОЧИТАТЕ:                         Големата борба, 488-491.                                                                                  
                                            
Недела                   28. јануари

1. НАЗНАЧЕН ЗА ПРВОСВЕШТЕНИК
a. Која била функцијата на првосвештеникот во времето на 

Стариот завет? Евреите 5:1,2.
„Првосвештеникот требаше на посебен начин да го претставува 

Христа“. – The SDA Bible Commentary [E. G. White Comments], vol. 5, p. 1100.

б. Со кој ред на свештенство бил поврзан Христос - и што значи 
Неговото свештенство за нас? Евреите 5:5,6,10.

„Со тоа што станал Првосвештеник, Христос не се воздигнал, ниту се 
прославил Себеси. Самиот Бог го поставил и му го оставил во аманет 
свештенството. Тој требаше да биде пример за целото човештво. Тој се 
квалификувал и прифатил да биде не само претставник на човечкиот 
род, туку и негов Застапник, така што секој поединец, ако сака, може да 
каже: Имам Пријател во небесните дворови. Тој е таков Првосвештеник 
кој може да биде трогнат од чувството на нашата слабост и немоќ“. – The 
SDA Bible Commentary [E. G. White Comments], vol. 7, p. 930.

„Да се потсетиме дека нашиот голем Првосвештеник посредува пред 
престолот на милоста во име на Својот откупен народ. Тој живее вечно за 
да посредува за нас“. – The SDA Bible Commentary [E. G. White Comments], 
vol. 5, p. 948.

Понеделник               29. јануари

2. МЕЛХИСЕДЕК
а. На кој начин Мелхиседек беше претслика на Христос? 

Создавање 14:18; Евреите 7:1-4.
„Бог никогаш не се оставил Себеси без сведоци на земјата. Едно време 

Мелхиседек лично го претставуваше Господ Исус Христос, за да ја открие 
небесната вистина и да го овековечи Божјиот закон“. – The SDA Bible 
Commentary [E. G. White Comments], vol. 1 p. 1092. 

„Преку Мелхиседек зборувал самиот Христос, кој бил свештеник на 
Севишниот Бог. Мелхиседек не беше Христос, но тој го претставуваше 
гласот Божји во светот и беше претставник на Отецот“. – The SDA Bible 
Commentary [E. G. White Comments], vol. 5, p. 1093. 

б. Зошто Христос не можеше да биде Првосвештеник на земјата? 
Евреите 7:14-17.

„Со тоа што станал Првосвештеник, Христос не се воздигнал, ниту се 
прославил Себеси. Самиот Бог го поставил и му го оставил во аманет 
свештенството. Тој требаше да биде пример за целото човештво. Тој се 
квалификувал и прифатил да биде не само претставник на човечкиот род, 
туку и негов Застапник, така што секој поединец, ако сака, може да каже: 
Имам Пријател во небесните дворови. Тој е таков Првосвештеник кој 
може да биде трогнат од чувството на нашата слабост и немоќ“. – The SDA 
Bible Commentary [E. G. White Comments], vol. 7, p. 930.

„Исус служи во присуство на Бога, принесувајќи ја Својата пролеана 
крв, како Јагне заклано за гревовите на светот. Тој принесува жртва за 
секој престап и недостаток на грешникот“. – The SDA Bible Commentary [E. 
G. White Comments], vol. 6, p. 1077.

в. Како Христос се подготвил да стане наш милостив 
Првосвештеник? Евреите 5:7,8.

„Градот бил обвиткан со тишина, учениците се вратиле во своите 
домови за да се освежат со сон, но Исус не спиел. Тој од Маслинската 
Гора упатувал на Својот Татко божествени молитви да ги сочува Неговите 
ученици од злото влијание на кое секојдневно наидуваат во светот, да ја 
зајакне Неговата сопствена душа и да Го зајакне за должноста и неволјите 
на утрешниот ден. Додека следбениците спиеле, нивниот божествен 
Учител се молел цела ноќ. Ноќната роса и слана паѓале на Неговата глава 
наведната во молитва. Неговиот пример треба да им послужи на Неговите 
следбеници“. – 2 Сведоштво, 508.

„Христос, Војводата на нашето спасение, станал совршен низ 
страданието. Неговите следбеници многу пати ќе мора да се борат со 
непријателот и ќе бидат изложени на тешки искушенија, но тие не треба 
да очајуваат. Христос им упатил зборови на охрабрување: ‘Не плашете се, 
зашто Јас го победив светот’“. – 8 Сведоштво, 212.

Вторник              30. јануари

3. СПАСЕНИ ЗА ПОСЛУШНОСТ
а. Можеме ли да се спасиме ако избереме да бидеме 

непослушни? Објаснете. Матеј 1:21; Евреите 5:9.
_______________________________________________________________________ 
_______________________________________________________________________ 

„Овде се наведени условите под кои секоја душа ќе биде одредена 
за вечен живот. Вашата послушност кон Божјите заповеди ќе го докаже 
вашето право на наследство со светите во светлина. Бог го поставил 
стандардот за совршенство на карактерот; и на секој кој, со Христовата 
милост, ги исполнува стандардите на Неговите барања, влезот во 
царството на славата ќе му биде широко отворен. Сите што сакаат да го 
достигнат овој стандард на карактерот ќе мора да ги користат средствата 
што Бог ги дал за таа цел. Ако сакате да го наследите спокојот кој им е 
оставен на Божјите деца, морате да станете Божји соработници. Ти си 
избран да го носиш Христовиот јарем - да го носиш Неговото бреме, да 
го издигнеш Неговиот крст. Треба да бидете вредни за „да го зајакнете 
вашиот позив и избор“. Пребарајте го Светото писмо и ќе видите дека 
ниту еден син или ќерка на Адам не се избрани да бидат спасени во 
непослушност кон Божјиот закон. Светот го презира Божјиот закон; 
но христијаните се избрани да бидат посветени со послушност кон 
вистината. Тие се избрани да го носат крстот, ако сакаат еден ден да ја 
носат круната“. – Fundamentals of Christian Education, p. 125.

б. Какво сведоштво дал Петар пред советот на Синедрионот и 
што нè учи ова искуство? Дела 5:29-32.

_______________________________________________________________________ 
_______________________________________________________________________ 

„Не треба да се распрашуваме: Каква е практиката на луѓето или, 
каков е обичајот на светот? Не треба да прашуваме, како да постапувам 
за да добијам одобрувањето од луѓето или, што ќе толерира светот? 
Прашањето кое е најважно за секоја душа е: Што вели Господ? Треба 
да ја читаме Божјата реч и да ја слушаме без да отстапуваме ниту една 
цртичка од нејзините барања, без оглед на човечките традиции и права 
на кои често се повикуваме”. – The SDA Bible Commentary [E. G. White 
Comments], vol. 6, p. 1056.

„Кога се проучува и извршува, Божјата реч влијае врз срцето, 
покорувајќи ја секоја несвета особина. Светиот Дух доаѓа да го осуди 
гревот и верата, која извира во срцето, работи со љубов кон Христа, 
помагајќи ни со телото, со духот и душата да стануваме слични со Него. 
Тогаш Бог може да нѐ употреби да ја вршиме Неговата волја. Силата што 
ни е дадена дејствува одвнатре, гонејќи не на другите да им ја објавиме 
вистината што ни е откриена”. – Христовите поуки, 100.

Среда      31. јануари

4. НАПРЕДУВАЊЕ КОН ЗРЕЛОСТ  
а. Опишете ја тажната состојба на многумина кои се изјаснуваат 

како верници. Евреите 5:11-13.
_______________________________________________________________________ 
_______________________________________________________________________ 

„Павле не можеше да им зборува на еврејските преобратеници толку 
јасно како што сакаше за тајната на побожноста. Поради нивната духовна 
слабост, нивниот недостаток на духовна перцепција, тој не можеше да ја 
изговори вистината, која, доколку правилно ја разбраа и послушаа, за нив 
ќе беше мирис на живот за живот”. – The SDA Bible Commentary [E. G. White 
Comments], vol. 6, p. 1085.

„Затоа што било неопходно, својот начин на проповедање Павле 
го прилагодил на околностите и состојбата што постоела во црквата. 
‘Јас, браќа, не можев да ви зборувам како на духовни’, им објаснувал 
тој подоцна, ‘туку како на телесни, како на деца во Христа. Со млеко ве 
напоив, а не со тврда храна, зашто уште не сте способни да ја примите. 
А ни сега не сте способни’ (1 Коринтјаните 3:1,2). Мнозина од верниците 
во Коринт мошне бавно ги примале поуките што тој настојувал да им ги 
упати. Нивното напредување во духовното сознание не било сообразено 
со нивните предимства и со нивните можности. Иако мнозина веќе многу 
напредувале во христијанското искуство и биле способни да ги сфатат 
и во живот да ги применат подлабоките вистини на Божјата реч, тие 
стоеле таму каде што се наоѓале учениците кога Христос им рекол: ‘Имам 
уште многу да ви кажам, но сега не можете да поднесете’ (Јован 16:12). 
Поради зависта, сомничењето и взаемните обвинувања, срцата на многу 
верници во Коринт се затвориле, така што Светиот Дух, кој ‘испитува сè , 
па дури и Божјите длабочини’ (1 Коринтјаните 2:10), не можел во полна 
мера да дејствува во нив. Колку и да биле мудри во световното знаење, 
тие во познавањето на Христа биле само малечки деца”. – Делата на 
апостолите, 270,271.

б. Како да напредуваме кон христијанско совршенство, и каков 
благослов ги чека сите што го прават тоа? Евреите 5:14; 6:1 
(прв дел); 1. Јованово 3:18; Осија 6:3.

_______________________________________________________________________ 

„Црквата како целина никогаш нема да го прими доцниот дожд, освен 
ако не ја отфрли секоја завист, злите претпоставки и злите зборови. Оние 
кои негувале омраза во срцето додека таа не зајакне и не стане дел од 
нивниот карактер, мора да имаат поинакво искуство ако сакаат да имаат 
учество во доцниот дожд“. – The Home Missionary, August 1, 1896.

Четврток            1. февруари

5. СТАНЕТЕ СЛИЧНИ НА ХРИСТА
а. Опишете ја Божјата цел за Неговите деца. Филипјаните 3:12-

16; Откровение 3:18-21.
_______________________________________________________________________ 

„Божјиот идеал за Неговите деца е повисок од највисоката точка до која 
човечката мисла може да достигне. Побожноста - сличноста со Бога - тоа е 
целта што треба да се постигне”. – Воспитување, 18.

„‘Бидете совршени, како што е совршен вашиот небесен Татко’. Таа 
заповед е и ветување. Планот на откупување го прави возможно нашето 
целосно избавување од силата на сатаната. Христос секогаш ја одвојува 
покајничката душа од гревот. Тој дошол да ги уништи делата на сатаната и 
овозможил Светиот Дух да биде даден на секоја покајничка душа за да ја 
чува од грешење”. – Копнежот на вековите, 311.

„Верниот Сведок ги охрабрува сите кои се обидуваат да одат по патот 
на скромната послушност, преку вера во Неговото име. Тој изјавува: ’На 
оној што победува, ќе му дозволам да седне со Мене на Мојот престол, 
како што и Јас победив и седнав со Отецот Свој на Неговиот престол’. Ова 
се зборовите на нашиот Заменик и Гарант. Тој, како божествен поглавар 
на Црквата и моќен Победник, сака да им укаже на Своите следбеници на 
Неговиот живот на самоодрекување, Неговите борби и страдња, постојан 
презир, отфрлање од страна на луѓето, потсмевање, навреди и исмејување 
и конечното распнување на Голгота, за да можат да бидат охрабрени да ја 
продолжат борбата додека не стигнат до целта и ја примат наградата на 
победникот. Победата се обезбедува преку вера и послушност.

Дозволете ни да ги примениме Христовите зборови на нашите 
индивидуални случаи. Дали сме сиромашни и слепи, бедни и проколнати? 
Тогаш да ја бараме златната и белата облека што Тој ја нуди. Делото на 
совладување не е ограничено само на вековите на мачениците. Борбата е 
нашиот удел во овие денови на лукаво смислени искушенија: љубов кон 
светот, стремеж кон лична сигурност, попуштање на гордоста, алчноста 
и страста, лажните учења и неморалното живеење”. – The SDA Bible 
Commentary [E. G. White Comments], vol. 7, p. 966.

Петок                2. февруари

 ЛИЧЕН ПРЕГЛЕД НА ПРАШАЊАТА

1. На која позиција, покрај Првосвештеник, Бог го поставил Христос?
2. Што е значајно за Мелхиседековото свештенство? 
3.  Како може проклетството да се измени?
4. Наведете некои од потребните услови за примање на доцниот дожд.
5. Што треба да сфатиме за Божјата цел за нас и како таа цел се постигнува? 

6. лекција                 Сабота, 10. февруари 2024

Раст во разбирањето
„Туку да напредувате во благодатта и во познанието на нашиот 

Господ и Спасител Исус Христос. Нему слава и сега и за вечни времиња. 
Амин!“ (2 Петрово 3:18).

„Со прифаќање на Божјиот благослов, ќе можеме да ги примиме 
Неговите благослови во уште поголема мерка. Кога ќе научиме да се 
држиме за Оној кој не се гледа, ќе се промениме во Христовиот лик... 
Растењето во благодатта нема да ве наведе да бидете горди, самоуверени 
и да се фалите, туку ќе ве направи посвесни за вашата ништожност, 
свесни дека сте целосно зависни од Господ”. – God’s Amazing Grace, p. 
296.

ПРЕДЛАГАМЕ ДА ПРОЧИТАТЕ:               Копнежот на вековите, 321–327.
                                             

Недела                  4. февруари

1. СЕКОГАШ РАСТЕЊЕ
а. Што е запишано за Исус во периодот на Неговото детство? Лука 

2:40.
„Величеството на небото, Царот на славата, станал детенце во 

Витлеем, и некое време бил беспомошно чедо доверено на грижата на 
Својата мајка. Во детството зборувал и постапувал како дете, почитувајќи 
ги Своите родители и подготвено извршувајќи ги нивните желби. Но, од 
самиот почеток на Својот интелектуален развој, Тој постојано растел во 
благодатта и познавањето на вистината“. – Воспитување, 106.

б. Што е запишано за момчето Јован, братучед на Исус? Лука 1:80. 
Кој е, всушност, Божјиот план за сите Негови деца? 1. Солунјаните 
5:22-24.

„Посветеност – колку луѓе го разбираат неговото целосно значење? 
Умот е замаглен од сензуална маларија. На мислите им треба 
прочистување. Какви мажи и жени би биле кога би сфатиле дека сè што 
прават со нивните тела е поврзано со виталноста и чистотата на умот и 
срцето. Вистинскиот христијанин стекнува искуство што носи светост. Тој 
е без дамка на вина во совеста или дамка на расипаност во душата”. – 
The SDA Bible Commentary [E. G. White Comments], vol. 7, p. 909.

Понеделник              5. февруари

2. ГРЕВОТ ПРОТИВ СВЕТИОТ ДУХ
а. Во каква тешка состојба се наоѓаат оние кои некогаш уживале во 

светлината од небото, а подоцна ја отфрлиле? Евреите 6:4-6.

б. Какво сериозно предупредување им дал Исус на Евреите кои го 
отфрлиле? Матеј 12:31,32.

„Никој не треба да гледа на гревот против Светиот Дух како на нешто 
мистериозно и неопределено. Гревот против Светиот Дух е грев на 
упорно одбивање да се одговори на повикот за покајание. Нема... надеж 
за повозвишен живот, освен преку потчинување на душата на Христа“. – 
The Faith I Live By, p. 58. 

„Може да им се прости на оние што зборувале против Исуса, не 
сфаќајќи го Неговиот божествен карактер, бидејќи со помош на Светиот 
Дух можат да дојдат до тоа да ја увидат својата грешка и да се покајат. 
Каков и да е гревот, вината може да се измие со Христовата крв, ако 
душата се покае и ако верува; но оној што го отфрла делото на Светиот 
Дух, се става себеси онаму, каде што покајанието и верата не можат да 
го досегнат. Преку Духот Господ делува на срцето и кога луѓето свесно го 
отфрлаат Духот и тврдат дека Тој е од сатаната, со тоа тие ја прекинуваат 
врската преку која Бог може да комуницира со нив. Кога делото на 
Светиот Дух конечно ќе се отфрли, тогаш Бог не може ништо повеќе да 
направи за душата“. – Копнежот на вековите, 321.

в. Какво влијание имаат нашите зборови врз нашиот карактер? 
Матеј 12:36.

„Со Христовата опомена во поглед на гревот против Светиот Дух 
тесно е поврзана опомената против празните и зли зборови. Зборовите 
го манифестираат она што е во срцето. ‘Зашто устата го зборува она 
со што е преполно срцето’. Зборовите се и нешто повеќе од одраз на 
карактерот; тие имаат и повратно дејство на карактерот. Луѓето потпаѓаат 
под влијание на сопствените зборови... Бидејќи веќе го искажале своето 
мислење или својата одлука, тие честопати се премногу горди да го 
повлечат тоа, па се обидуваат да докажат дека се во право, сѐ додека на 
крај и сами не поверуваат во тоа. Опасно е да се изговори некој збор на 
сомневање, опасно е да се става под прашање и критикува божествената 
светлина. Навиката за лекомислено критикување без стравопочит влијае 
на карактерот, бидејќи негува недостаток на стравопочит и неверие. 
Човекот што се оддава на таа навика несвесно стапува на опасен пат и 
на крај е подготвен да критикува и да го отфрли делото на Светиот Дух“. 
– Копнежот на вековите, 323.

Вторник               6. февруари

3. БОГ ГИ САКА НАШИТЕ НЕСЕБИЧНИ ДЕЛА
а. Како Павле пишува за тоа како Бог гледа на нашите постапки 

што ги правиме во корист на нашите ближни? Евреите 6:10.
_______________________________________________________________________ 
_______________________________________________________________________ 

„Нашата духовна сила и благослов ќе бидат сразмерни на трудот на 
љубовта и добрите дела што ги правиме. Наредбата на апостолот гласи: 
‘Поднесувајте го товарот еден на друг и исполнувајте го така законот Христов’ 
(Галатјаните 6:2). Држењето на Божјите заповеди бара од нас добри дела, 
самоодрекување, самопожртвуваност и посветеност за доброто на другите; 
не дека само нашите добри дела можат да нѐ спасат, туку дека секако не 
можеме да се спасиме без добри дела. Кога сме направиле сè за што сме 
способни, тогаш треба да кажеме: Го направивме само она што е наша 
должност, а во најдобар случај сме бескорисни слуги, недостојни дури и за 
најмала Божја милост. Христос мора да биде наша праведност...  

Насекаде околу нас има такви кои чувствуваат глад на душата и кои копнеат 
по љубов изразена со зборови и дела. Пријателското сочувство и вистинските 
чувства на нежна грижа за другите би донеле во нашите души благослови 
кои досега не сме ги доживеале и би нè довеле во блиска врска со нашиот 
Откупител, чие доаѓање на овој свет беше со цел да прави добро и чиј живот 
треба да го копираме. Што правиме за Христа?“ – That I May Know Him, p. 334.

б. Иако не се спасуваме со нашите сопствени дела, колку се тие 
важни во нашето христијанско патување? Тит 2:13,14; 3:8.

_______________________________________________________________________ 
_______________________________________________________________________ 

„Вистинската вера секогаш функционира преку љубов. Кога гледате на 
Голгота, тоа не го правите за да ја смирите душата поради неисполнувањето 
на должностите ниту за да се смирите и спиете, туку за да изградите верба во 
Исус, вера која ќе дејствува, прочистувајќи ја душата од тињата на себичноста. 
Кога се потпираме на Христа со вера, нашата работа штотуку почнува. Секој 
човек има расипани и грешни навики кои мора да се надминат со енергична 
борба. Од секоја душа се бара да се бори во борбата на верата. Ако некој 
е Христов следбеник, тој не може да биде остар во односите, не може да 
биде тврдоглав, без сочувство. Тој не може да биде груб во својот говор. Не 
може да биде горд, полн со самобендисаност. Не може да биде препотентен, 
ниту да употребува остри зборови, да обвинува и осудува... Треба да бидеме 
ревносни за добри дела, да внимаваме да ги правиме добрите дела. Верниот 
сведок вели: ‘Ги знам твоите дела’“ (Откровение 2:2). – Selected Messages, bk. 
2, p. 20.

Среда              7. февруари

4. СИГУРНОСТА НА ХРИСТИЈАНСКАТА НАДЕЖ
а. Што можеме да научиме во врска со сигурноста на Божјите 

ветувања? Евреите 6:13-15.
_______________________________________________________________________ 
_______________________________________________________________________ 

б. Што изјавува Бог за Неговите ветувања? Евреите 6:16-18.
_______________________________________________________________________ 
_______________________________________________________________________ 

„Бог може и сака на своите слуги да им подари ‘пообилна’ (Евреите 6:17) 
сила отколку што им е потребно за да истрпат искушение. Колку и да ни се 
чини дека плановите на непријателот на Божјото дело се мудро скроени 
и поставени, Бог може да ги осуети и оние највештите. Но, Тој тоа ќе го 
направи во свое време и на свој начин, кога ќе види дека верата на Неговите 
слуги ја издржала пробата“. – Пророци и цареви, 164.

в. Каде се наоѓа сидрото на нашата душа? Евреите 6:19,20.

„Нашата вера мора да навлезе зад завесата и да го види невидливото. 
Тоа никој друг не може да го направи наместо вас. Мора да го видите 
сами. Наместо да се жалиме за благословите што не ги добиваме, да се 
потсетиме и да ги цениме благословите што веќе ни се дадени”—The SDA 
Bible Commentary [E.G. White Comments], vol. 7, p. 930.

„Не можеме со сигурност да ги прифатиме мислењата на ниту еден човек, 
колку и да е образован, освен ако тие не се во согласност со зборовите на 
Големиот Учител. Мислењата на заблудените луѓе ќе бидат претставени како 
би ги прифатиле, но Словото Божјо е наш авторитет и никогаш не смееме да 
го прифатиме учењето на луѓето без најубедливиот доказ дека се согласува 
со учењето на Божјото Слово. Треба да бидеме свесни дека знаеме дека 
стоиме на платформата на вечната вистина - Словото на живиот Бог. 

Вистината, скапоцената вистина од Словото Божјо, треба да се презентира, 
и јавно и во кругот на семејството. Имаме порака која треба да го подготви 
народот да застане среде опасностите од последните денови... Вистината 
ќе го издржи секој тест на кој ќе наиде. Не може да биде соборена од 
лукавствата на сатаната. Колку повеќе е изложена на напади, толку посветло 
и појасно ќе свети. Кога ќе видиме знаци на активни, искрена напори на 
непријателот, зарем нема да вложиме решителни напори да ја пренесеме 
пораката на јасен, одреден начин? Зарем нема да стоиме во силата на 
Божјиот Дух, примајќи ги и давајќи ги поуките од големиот Учител?... 
‘Господи, Ти си Бог мој; ќе Те возвеличам, ќе го славам името Твое, зашто си 
извршил премудри дела, определени во старо време, вистинити и сигурни’ 
(Исаија 25:1)... Да се држиме до зборовите на Господа, Богот на Израел“. – 
That I May Know Him, p. 210.

Четврток             8. февруари

5. СВЕШТЕНСТВОТО КАКО СИМБОЛ НА ХРИСТОС
а.  Кое семејство било избрано од Бога за свештенство во земното 

светилиште и зошто? Излез 28:1,2; 32:7,8,25,26.

„По Божја наредба, за служба во Светилиштето било изделено племето 
на Левие. Во најстаро време секој домаќин бил и свештеник на своето 
семејство. Во времето на Аврама се сметало дека свештенството според 
законот за наследство му припаѓа на најстариот син. Сега Господ, наместо 
првенците на сиот израелски народ, го зел племето на Левие да врши служба 
во Светилиштето. Со таа видлива чест, Бог покажал колку ја цени нивната 
верност, како во приврзаноста кон неговата служба, така и во извршувањето 
на неговата казна кога цел Израел отпаднал клањајќи се пред златното 
тело. Меѓутоа, свештеничката служба била ограничена на семејството на 
Арона. Само на Арона и на неговите синови им било дозволено да служат 
пред Бога. На другите припадници на племето им била доверена грижа за 
шаторот и за неговата опрема и задача да им помагаат на свештениците 
при богослужението; но не смееле да принесуваат жртви да кадат ниту 
да ги посматраат светите предмети додека не стават превез на лицето“. – 
Патријарси и пророци, 350.

б.  Зошто овој план беше заменет со друго свештенство кое го 
претставувало Христа? Евреите 7:11,15-17,21-23.

в.  Споредете го земното свештенство со Христовото и објаснете 
колку е делотворно Христовото свештенство за нашето 
спасение. Евреите 7:25-28.

„Христос е во состојба да спаси до крај, бидејќи Тој секогаш живее за да 
посредува за нас. Сè што човекот може да направи за сопственото спасение 
е да ја прифати поканата: ‘И кој сака, нека земе од водата на животот дарум’ 
(Откровение 22:17). Не постои грев што човек може да го направи, за кој не 
е платена соодветната цена на Голгота“. – Selected Messages, bk. 1, p. 343.

Петок                 9. февруари

     ЛИЧЕН ПРЕГЛЕД НА ПРАШАЊАТА
1. На кој начин воспитувањето на Исус и Јован Крстител може да биде 

инспирација за нас?
2. Објасни го процесот на гревот против Светиот Дух, гревот што води до 

пропаст.
3. Кој е мотивот за вистинските добри дела?
4. Каков доказ забележав во мојот живот дека Божјите ветувања се 

вистинити?
5. Во потрагата по спасение, зошто ми е важно Христовото свештенство?

7. лекција       Сабота, 17. февруари 2024

Два завета
„А кога вели ‘нов завет’, првиот го направи застарен; а она што е 

старо и застарено, близу е до исчезнување“ (Евреите 8:13).

„Како во Библијата што се прикажуваат два закона, од кои едниот е 
непроменлив и вечен, а другиот привремен и поминлив, така има и два 
завета”. – Патријарси и пророци, 370.

ПРЕДЛАГАМЕ ДА ПРОЧИТАТЕ:                  Патријарси и пророци, 363-373. 
                                      

Недела                  11. февруари

1. БОЖЈИОТ ВЕЧЕН ЗАКОН
а. Кој бил главниот предмет во ковчегот на заветот, и што означувал 

тој? Излез 25:16; 26:33,34; 31:18; Псалм 85:10. 
_______________________________________________________________________ 
_______________________________________________________________________ 

„Божјиот закон што се наоѓал во тој ковчег претставувал големо мерило 
на правдата и судот. Според тој закон се изречувани смртни пресуди над 
престапниците; но над законот се наоѓал престол на милоста на кој се 
откривало Божјото присуство и од кој, благодарение на помирувањето 
остварено преку Христа, грешникот добивал проштавање“. – Патријарси 
и пророци, 349.

„На Адама и Ева уште од создавањето им бил познат Божјиот закон и тие 
точно знаеле што тој бара од нив. Прописите на тој закон биле напишани 
во нивното срце. Кога човекот паднал поради престапот, законот не е 
менуван, туку е воспоставен систем за спасување со цел престапниците 
повторно да се вратат на послушност. Било дадено ветување за доаѓање 
на Спасителот и воведен е жртвен систем кој однапред укажувал на 
Христовата смрт како голема жртва за гревовите на светот“. – Патријарси 
и пророци, 363.

б. Што рекол Христос за важноста на Божјиот закон? Матеј 5:17-19.

„Додека многумина во срцето си помислувале дека Тој дошол да го 
поништи Законот, Исус со зборови кои не можат погрешно да се разберат 
го изнесувал својот став кон Божјите прописи. ‘Немојте да мислите дека 
сум дошол да го поништам Законот или Пророците’ (Матеј 5:17)“. – Мисли 
од гората, 47,48.

Понеделник              12. февруари
2. ВИСТИНСКА СРЕЌА
а. Како се поврзува послушноста со среќата? Псалм 1:1,2; Изреки 

6:23; 13:13.

„Самиот Создател на луѓето и Дарителот на Законот изјавува дека Негова 
намера не е да ги укине неговите прописи. Сè во природата, од најситните 
честички во сончевиот зрак па до световите во висините, се покорува 
на одредени закони. И од послушноста кон тие закони зависи редот и 
складноста во светот на природата. Исто така постојат големи начела 
на правдата кои управуваат со животот на сите разумни суштества, и од 
покорувањето на тие начела зависи благосостојбата на целата вселена. 
Божјиот Закон постоел уште пред да биде создадена земјата. Ангелите се 
раководат според тие начела, а за да земјата биде во склад со небото, и 
луѓето исто така мораат да се потчинуваат на тие Божји уредби. Христос во 
Едем го запознал човекот со прописите на Законот во време ‘кога ликуваа 
утринските ѕвезди, и кога сите Божји синови извикуваа од радост’ (Јов 
38:7). Христовата мисија на земјата не била да го наруши Законот, туку со 
посредство на милоста повторно да ги наведе луѓето на послушност на 
неговите одредби“. – Мисли од гората, 48.

б. Откако згрешивме, дали сме во состојба да му бидеме 
послушни на Божјиот морален закон од Десетте заповеди - и 
зошто да или зошто не? Римјаните 8:3,4.

„Апостол Павле јасно покажува во каков однос во Новиот завет се 
законот и верата. Тој кажува: ‘И така, оправдани преку верата, имаме 
мир со Бога, преку нашиот Господ, Исус Христос’. ‘А дали го укинуваме 
Законот преку верата? Никако, туку уште посилно го утврдуваме’. ‘Она, 
што законот не можеше да го направи, бидејќи беше ослабен поради 
телото’ - не можел да го оправда човекот затоа што човекот во својата 
грешна природа не можел да го држи законот – ‘го изврши Бог, испраќајќи 
Го Синот Свој во тело, подобно на телото на гревот, и како жртва за гревот, 
Тој го осуди гревот во телото’“ (Римјаните 5:1; 3:31; 8:3,4). – Патријарси и 
пророци, 373.

„Пред падот, Адам можел со послушност на Божјиот закон да оформи 
праведен карактер. Но тој тоа не го сторил, па поради неговиот грев и 
нашата природа станала грешна, и ние не сме во состојба себеси да се 
направиме праведни. Затоа што сме грешни, несвети, ние не можеме 
да му бидеме совршено послушни на светиот Закон. Ние немаме некоја 
своја предност со која би можеле да ги задоволиме барањата на Божјиот 
закон“. – Патот кон Христа, 62.

„Ние сме потполно немоќни сами да се спасиме од мрежите на сатаната; 
меѓутоа, Бог ни го покажа патот по кој можеме да се спасиме. Синот на 
Највозвишениот доволно е силен за да се бори за нас; и преку Него ‘Кој нѐ 
возљуби’ (Римјаните 8:37), можеме да бидеме повеќе од победници“. – 5 
Сведоштво, 740.

Вторник              13. февруари

3. СОВРШЕНА ПОСЛУШНОСТ ВО НОВИОТ ЗАВЕТ
а. Како можеме да покажеме совршена послушност на Божјиот 

закон? Римјаните 3:31; 1:16,17.
_______________________________________________________________________ 
_______________________________________________________________________ 

„Условот за вечен живот и сега е ист каков што бил секогаш - онаков 
каков што бил во рајот пред паѓањето на нашите прародители - совршена 
послушност на Божјиот закон, совршена праведност. Кога вечниот живот 
би можел да се добие под било кој друг услов освен овој, би била доведена 
во опасност среќата на целата вселена. Би се создала можност гревот со 
сета своја несреќа и беда да стане бесмртен...

Меѓутоа Христос ни овозможи решавање на проблемот. Тој живеел на 
Земјата соочен со истите неволји и искушенија со кои и ние се соочуваме. 
Живеел навистина безгрешен живот. Умре за нас и сега се нуди да ги 
земе нашите гревови а нам да ни ја даде својата праведност. Ако Му се 
предадете Нему и ако Го прифатите за свој Спасител, заради Него ќе бидете 
прогласени за праведни без оглед на сета грешност од поранешниот 
живот. Христовиот карактер ќе застане на местото на вашиот карактер и 
вие ќе бидете прифатени пред Бога како никогаш да не сте грешеле.  

И повеќе од тоа, Христос го менува срцето. Тој со вера живее во вашето 
срце. Со вера и постојано потчинување на својата волја на Христа треба да 
ја одржувате оваа врска со Него; и сè додека го правите тоа, Тој ќе делува 
на вас да го сакате и да го правите она што Му е пријатно. И така можете 
да кажете: ‘А животот што сега го живеам во телото, го живеам преку вера 
во Божјиот Син, Кој ме возљуби, и се предаде Себеси за мене’ (Галатјаните 
2:20). Така Исус им рекол на Своите ученици: ‘Зашто нема да зборувате 
вие, туку од вас ќе зборува Духот на вашиот Отец’ (Матеј 10:20). И тогаш, 
кога Христос работи во вас, вие ќе покажете ист дух и ќе правите исти дела 
- дела на праведност и послушност“. – Патот кон Христа, 62.

б. Каква сигурност имаме од Бога според новиот завет? Евреите 
8:10; Еремија 31:33,34.

„Делото што треба да го направи христијанството во светот не е да го 
омаловажи Божјиот закон, ниту да го намали неговото свето достоинство 
ниту во најмала мера, туку да го запише овој закон во умот и срцето. 
Кога Божјиот закон на тој начин е всаден во душата на верникот, тој се 
приближува до вечниот живот преку заслугите на Исуса“. – Sons and 
Daughters of God, p. 50.

„’Новиот завет’ е заснован на  ‘подобри ветувања’ - на ветување 
за проштавање на гревот и за божествена милост која е во состојба да 
го прероди срцето и да го доведе во Хармонија со начелата на Божјиот 
закон“. – Патријарси и пророци, 372.

Среда               14. февруари

4. БОЖЈИОТ ЗАКОН ВО СРЦЕТО
а. Кога е напишан Божјиот закон во срцето на верниците? Римјаните 

5:1-5.
_______________________________________________________________________ 

„Истиот закон, кој бил напишан на камени плочи, Светиот Дух ги врежал 
на плочите на срцето. Наместо нашето јалово настојување да ‘утврдиме’ 
некоја своја правда, ние треба да ја прифатиме Христовата праведност. 
Неговата крв е средство за измирување за нашите гревови. Неговата 
послушност ни се припишува нам. Тогаш срцето, преродено со Светиот Дух 
донесува ‘духовен плод’. Благодарение на Христовата милост, ќе успееме 
да живееме со послушност кон Божјиот закон напишан во нашето срце. А 
ако го имаме во себе Христовиот Дух, ќе живееме онака како што живеел 
Тој. Христос преку пророкот најавил за себе: ‘Со задоволство ќе ја исполнам 
волјата Твоја, Боже мој; Твојот Закон е во срцето мое’ (Псалм 40:8). А кога 
бил меѓу луѓето, рекол: ‘Отецот не Ме остави Сам, зашто секогаш го вршам 
она што Му е угодно’“ (Јован 8:29)“. – Патријарси и пророци, 372.

б. Какви прекрасни ветувања ни се дадени според новиот завет? 
Евреите 8:11,12.

„Изворот во срцето мора да биде очистен, за да може и потокот да биде 
чист. Оној што мисли со своите дела и со држење на Законот да го стекне 
Небото се обидува да направи нешто што е невозможно. Нема безбедност 
за оној, кој поседува само надворешна вера, облик на побожност. 
Христијанскиот живот не е преобликување или подобрување на стариот, 
туку преобразување на природата. Своето „јас“ и гревот умираат, и потоа 
настапува целосно нов живот. Таа промена може да се постигне само со 
делотворното делување на Светиот Дух“. – Копнежот на вековите, 172.

„Благословите на новиот завет се засноваат на милоста прикажана 
во простувањето на неправедноста и гревот. Господ нагласува: Еве што 
ќе правам со сите што ме бараат, ќе го напуштат злото и ќе го изберат 
доброто: ‘Зашто ќе бидам милостив кон нивните неправди, и нема веќе да 
си спомнувам за нивните гревови’ (Евреите 8:12). Сите кои ги смируваат 
своите срца и ги исповедаат своите гревови, ќе најдат милост, благодат и 
сигурност.

Дали Бог, покажувајќи милост кон грешникот, престана да биде 
праведен? Дали го прекршил Својот свет закон и дали затоа ќе го толерира 
човечкото престапување на законот? Бог е вистинит. Тој не се менува. 
Условите за спасението се секогаш исти. Животот, вечниот живот, е 
наменет за сите кои го почитуваат Божјиот закон. Совршената послушност, 
откриена со мисла, зборови и дела, е исто толку суштинска сега како и кога 
законикот го прашал Исуса: ‘Што треба да правам, за да наследам вечен 
живот?’ Исус му одговори: ‘Што е напишано во Законот? Како читаш?... 
Прави го тоа и ќе живееш’“ (Лука 10:25-28). – That I May Know Him, p. 299.

Четврток            15. февруари

5. БОЖЈИ НАРОД КОЈ ГИ ДРЖИ ЗАПОВЕДИТЕ
а. Што е напишано во врска со Божјиот народ во третата ангелска 

порака? Откровение 12:17; 14:12.
_______________________________________________________________________ 

„Според новиот завет, условите за стекнување вечен живот се исти како 
и во стариот - совршена послушност.... Во новиот и подобар завет, Христос 
го исполнил законот за престапниците на законот, доколку Го примат со 
вера како личен Спасител... Милоста и простувањето се награда за сите 
кои доаѓаат кај Христа и веруваат во Неговите заслуги дека им ги одзема 
гревовите. Во подобриот завет ние сме очистени од гревот преку Христовата 
крв... Грешникот е беспомошен да се искупи за еден единствен грев. Силата 
се наоѓа во бесплатниот Христов дар, ветување кое го ценат само оние кои 
се свесни за своите гревови и кои ги излеваат своите беспомошни души 
пред Христа, Спасителот што ги простува гревовите. Тој ќе го стави Својот 
совршен закон во нивните срца, кој е ’свет, праведен и добар’ (Римјаните 
7:12)“. – That I May Know Him, p. 299.

б. Врз основа на новозаветните ветувања, кој е навистина припадник 
на Божјиот народ во овие последни денови? Евреите 8:10; Исаија 
51:7,8.

_______________________________________________________________________ 

„Најголема пречка при прифаќањето и ширењето на вистината 
е фактот што тоа е поврзано со нелагодности и подбивање. Тоа е 
единствениот доказ против вистината што нејзините поборници 
не можеле никогаш да го негираат. Но тоа вистинските Христови 
следбеници нема ниту да ги застраши ниту да ги одврати. Тие не чекаат 
вистината да стане популарна. Уверени во својата должност, свесно го 
примаат на себе крстот...

Ние треба да го бираме она што е право затоа што е право, а 
последиците да му ги препуштиме на Бога. За своите големи реформи 
светот треба да им заблагодари на луѓето од начела, на луѓето од вера 
и храброст. Такви луѓе мора да го предводат делото на реформа и во 
наше време“. – Големата борба, 460.

Петок               16. февруари 
ЛИЧЕН ПРЕГЛЕД НА ПРАШАЊАТА
1. Зошто Десетте заповеди биле ставени на најсветото место во ковчегот?
2. Која навика во голема мера ќе ја зголеми мојата радост во животот?
3. Единствено на кој начин можам да негувам и развивам таква навика?
4. Опишете го најголемото чудо на Божјата создавачка моќ во наша полза.
5. Како искуството од новиот завет помага да се препознае последниот 

остаток од Божјиот народ?

8. лекција          Сабота, 24. февруари 2024

Стариот завет
„Зашто, ако првиот завет беше без недостаток, тогаш немаше да 

се бара втор“ (Евреите 8:7).

„Условите на стариот завет гласеле: ‘Слушај и ќе бидеш жив!’ ‘Им 
ги дадов Моите заповеди и им ги објавив Моите наредби, преку кои 
човекот, откако ќе ги изврши, ќе биде жив’ (Езекиел 20:11; Левитска 
18:5). ‘Проклет да е секој, кој не ќе ги исполни сите наредби од овој 
закон и не ќе постапи според нив’ (Второзаконие 27:26)“. – Патријарси 
и пророци, 372.

ПРЕДЛАГАМЕ ДА ПРОЧИТАТЕ:                      God’s Amazing Grace, p. 135;
                                                                            Копнежот на вековите, 675-677. 
                                                                                      

Недела                     18. февруари

1. ВЕЛИЧЕСТВЕН ЗАВЕТ
а. Каде и кога е воспоставен стариот завет? Излез 19:1,2.  
_______________________________________________________________________ 

„Условите на стариот завет гласеле: ‘Слушај и ќе бидеш жив!’ ‘Им ги 
дадов Моите заповеди и им ги објавив Моите наредби, преку кои човекот, 
откако ќе ги изврши, ќе биде жив’ (Езекиел 20:11; Левитска 18:5). ‘Проклет 
да е секој, кој не ќе ги исполни сите наредби од овој закон и не ќе постапи 
според нив’“ (Второзаконие 27:26). – Патријарси и пророци, 303.

б. Кој бил условот на заветот на Синај, и зошто е важно ова 
начело? Излез 19:3-6. Како реагирал народот? Излез 19:8.

„Послушноста беше единствениот услов под кој стариот Израел можеше 
да го добие исполнувањето на ветувањата кои го направија многу омилен 
Божји народ; и послушноста кон овој закон ќе донесе исто толку големи 
благослови за поединците и нациите денес како што тоа би го направила за 
Евреите“. – Selected Messages, bk. 1, p. 218.

„Мојсеј се вратил кај народот и, собирајќи ги израелските старешини, им 
ја соопштил божествената порака. При тоа тие одговориле: ‘Сè што рекол 
Господ ќе направиме’. Така стапиле во свечен заветен однос со Бога и се 
обврзале него да го прифатат за свој господар, со што станале приврзаници 
на неговата власт“. – Патријарси и пророци, 303.

Понеделник            19. февруари

2. РЕВНОСТ БЕЗ ЗНАЕЊЕ
а. Во што верувале Израелците кога ветиле дека ќе го почитуваат 

Божјиот закон? Римјаните 10:1-3.
_______________________________________________________________________ 
_______________________________________________________________________ 

„Меѓутоа, тие не ја увидувале грешноста на своето сопствено срце 
и фактот дека без Христа не е можно да се држи Божјиот закон. Затоа 
биле готови веднаш и без премислување да склучат сојуз (завет) со Бога. 
Уверени дека можат сами ,’да ја утврдат својата правда’, изјавиле: ‘Сè, 
што рекол Господ, ќе правиме и ќе бидеме послушни’“ (Излез 24:7). – 
Патријарси и пророци, 371,372.

б. Кога еврејскиот народ ја направил истата грешка во Христово 
време? Матеј 5:20; Римјаните 9:31,32.

_______________________________________________________________________ 

„Токму затоа што Законот е свет, Евреите не можеле со сопствени 
напори да постигнат правда и да го држат Законот. Ако сакаат да влезат 
во небесното царство, Христовите ученици мораат да стекнат правда 
која е со поинаков карактер од правдата на фарисеите. Бог во својот Син 
им ја пружил совршената правда на Законот. Да му ги отвориле целосно 
своите срца да го примат Христа, во нив би се населила полнотата на 
Божјиот живот и Неговата љубов, преобразувајќи ги во Неговиот лик; 
и така благодарение на доброволниот Божји дар можеле да ја добијат 
правдата која Законот ја бара. Меѓутоа, фарисеите го отфрлиле Христа; 
‘зашто, не знаејќи за Божјата праведност и тежнеејќи да воспостават своја 
сопствена праведност, тие не и се подредија на Божјата праведност’“ 
(Римјаните 10:3). – Мисли од гората, 54.

в. Што е напишано за нашата праведност? Исаија 64:6.

„’Така сите станавме нечисти, а сета наша правда како извалкана 
облека’ (Исаија 64:6). Се што можеме да сториме ние сами е извалкано 
со грев. Но Божјиот Син ‘се јави за да ги отстрани гревовите, а во него 
нема грев’“. – Христовите поуки, 311.

„Доколку Светиот Дух не делува на човечкото срце, ние ќе се 
сопнуваме и паѓаме на секој чекор. Само човечкиот напор е безвреден, 
но соработката со Христа значи победа“. – Selected Messages, bk. 1, p. 
381.

„Кога Христовата светлина ќе ги осветли нашите души, ќе видиме 
колку сме нечисти, ќе сфатиме дека нашите побуди се себични, дека 
непријателството кон Бога го извалкало секое наше дело. Тогаш ќе 
сфатиме дека нашата праведност е како нечиста облека и дека само 
Христовата крв може да нè очисти од нечистотијата на гревот и да го 
обнови нашето срце според Неговиот лик“. – Патот кон Христа, 28,29.

Вторник               20. февруари

3. ЦЕЛТА НА СТАРИОТ ЗАВЕТ
а. Бидејќи заветот на благодатта бил доволен за спасение, зошто 

бил склучен друг завет на Синај? Галатјаните 3:19; Псалм 
119:18; Откровение 3:17,18.

„Но зошто на Синај е склучен друг завет кога во заветот со Аврама 
било содржано ветување за откуп? Израелскиот народ за време на 
своето робување во голема мера го загубил поимот за Бога и за начелата 
на аврамовскиот завет. Кога ги ослободил од Египет, Бог настојувал да 
им ја открие својата моќ и милост за да ги одоброволи да го љубат и 
да имаат доверба во него. Ги довел до бреговите на Црвеното Море - 
каде што не било можно да побегнат од Египќаните кои им биле зад 
петиците - за да сфатат колку се беспомошни и колку им е неопходна 
божествената помош. А тогаш се погрижил да ги ослободи од Египќаните 
кои ги гонеле. Така биле исполнети со љубов и благодарност кон Бога и 
се здобиле со доверба во неговата моќ која им помагала. Тој ги врзал за 
себе како Ослободител од поминливото (египетско) ропство.

Меѓутоа, во нивните мисли требало да се втисне уште една голема 
вистина. Бидејќи живееле среде идолопоклонство и расипаност, тие 
немале вистинска претстава за Божјата светост, за тежината на грешноста 
на сопственото срце, за целосната неспособност само со своја сила да 
му се потчинуваат на Божјиот закон. А и не чувствувале колку им бил 
потребен Спасителот. На сето тоа требало да се научат“. – Патријарси и 
пророци, 371.

б. Што се случило само неколку недели откако Израелците ветиле дека ќе 
го држат Божјиот закон? Излез 32:1-6. Во кого бил проблемот во заветот 
склучен на Синај? Евреите 8:8.

„Во крајна очајност и гнев поради нивниот голем грев, тој (Мојсеј) ги фрлил 
камените плочи со божествените заповеди, со намера да ги скрши пред 
народот и со тоа да покаже дека тие го прекршиле заветот што неодамна го 
склучиле со Бога“. – The SDA Bible Com-mentary [E. G. White Comments], vol. 
1, p. 1109. 

„Тие (Израелците) присуствувале при објавувањето на законот во 
величественост што бара најдлабока страхопочит и стоеле под гората 
тресејќи се од страв, а сепак, само по неколку седмици го раскинале својот 
завет со Бога и се клањале пред делкан кип. Не можеле веќе да се надеваат 
на Божја милост врз основа на заветот што го раскинале. И сега, откако ја 
увиделе својата грешност и потреба од проштавање, биле доведени во 
состојба лично да почувствуваат колку им е потребен и Спасителот кој бил 
откриен во заветот на Аврама и навестуван со принесувањето на жртвите. 
И сега со вера и со љубов се врзале за Бога како свој Ослободител од 
робувањето на гревот. Дури сега биле подготвени да ги ценат благословите 
на неговиот завет“. – Патријарси и пророци, 372.

.

21. февруариСреда

4. ПЕТРОВОТО „СТАРОЗАВЕТНО“ ИСКУСТВО 
а. Што му ветил Петар на Исус пред да замине во Гетсиманија? 

Лука 22:33.
_______________________________________________________________________ 
_______________________________________________________________________ 
 
б. Кој бил Христовиот одговор на Петар? Лука 22:34.

„Во првите денови од своето учеништво, Петар себеси се сметал за 
силен. Како и фарисејот, според своја проценка тој ‘не бил како другите 
луѓе’. Во предвечерието на Јудиното предавство, кога Исус ги предупредил 
учениците: ‘Сите ќе се соблазните!’ Петар самоуверено изјавил: ‘И ако сите 
се соблазнат, јас не ќе го сторам тоа’ (Марко 14:27,29). Петар не знаел каква 
опасност му се заканува. Самоувереноста го завела. Сметал дека сам е 
способен да му се противстави на искушението“. – Христовите поуки, 152.

 
в. Како реагирал Петар набргу потоа, кога го прашале за неговиот 

однос со Исуса? Матеј 26:69-74.

г. Како реагирал Исус кога Петар се одрекол од Него? Лука 
22:61,62.

„Кога кукуригањето на петелот го потсетило на Христовите зборови, 
изненаден и вчудовиден со она што тукушто го сторил, се свртел и го 
погледнал својот Учител. Во тој миг и Исус го погледнал Петра, и тој жалосен 
поглед, во кој се мешало сочувство и љубов, му помогнал на Петар да се 
сфати себеси. Излегол и леел горчливи солзи. Тој Христов поглед му го 
скршил срцето. Се нашол на пресвртница и длабоко се покајал за својот 
грев. Бил сличен на цариникот во својата понизност и во своето каење, и 
како и цариникот, добил милост. Христовиот поглед го уверил дека му е 
простено“. – Христовите поуки, 152.

„Петар сам го подготвил патот за својот голем грев со тоа што спиел, 
тогаш, кога на Христово барање требало да бдее и да се моли. Сите ученици 
претрпеле голема загуба поради тоа што спиеле во тој критичен момент. 
Христос знаел низ каква огнена проба ќе поминат. Знаел како сатаната 
ќе настојува да ги парализира нивните сетила, така што нема да бидат 
подготвени за пробата. Заради тоа им упатил опомена. Кога тие часови во 
градината би ги поминал во бдеење и молитва, Петар не би бил оставен 
да се потпира на својата слаба човечка сила. Тој не би се откажал од својот 
Господ. Кога учениците би бдееле со Христа во Неговите душевни страдања, 
тие би биле подготвени да ја издржат сцената на Неговото страдање на 
крстот. Тогаш, до одреден степен би ја сфатиле природата на Неговите 
совладувачки (натчовечки) страдања. Би биле во состојба да се сетат на 
Неговите зборови со кои го претскажувал Своето страдање, Својата смрт и 
Своето воскресение“. – Копнежот на вековите, 713.

Четврток             22. февруари
5. БЕЗ ХРИСТА НИШТО НЕ МОЖЕ ДА СЕ НАПРАВИ
а.  Колку е залудна нашата борба против гревот со нашите сопствени 

сили? Римјаните 7:14,15,18-25; Евреите 8:7.
„Духот на ропството се раѓа преку настојувањето да живееме во 

согласност со законската религија, преку стремежот да ги исполниме 
барањата на законот со нашите сопствени сили. За нас постои надеж 
само кога доаѓаме под Аврамовиот завет, кој е завет на милоста преку 
вера во Христа Исуса. Евангелието што му се проповедаше на Авраам, 
преку кое тој имал надеж, беше истото евангелие што ни се проповеда 
денес преку кое имаме надеж. Со вера Авраам гледаше на Исуса, кој за 
него и за нас е Зачетник и Довршител на нашата вера“. – The SDA Bible 
Commentary [E. G. White Comments], vol. 6, p. 1077.
б. Што рекол Христос за нашите напори без Него? Јован 15:5.

„Животот на лозата претставува живот на прачката. Така и душата, 
мртва заради престапот и гревот, добива живот преку врската со Христа. 
Таа врска се создава со вера во него како во личен Спасител. Грешникот 
ја обединува својата немоќ со Христовата сила, својата празнина со 
Христовото изобилство, својата слабост со Христовата неминлива моќ. 
Тогаш тој добива Христов ум. Примајќи човечка природа, Христос дошол 
во допир со нашата природа, а нашата природа дошла во допир со 
божеството. На тој начин преку Светиот Дух човекот станува учесник во 
божествената природа и е прифатен во Саканиот. 

Тоа единство со Христа, еднаш воспоставено, мора да се одржува. 
Христос рекол: „Бидете во Мене и Јас ќе останам во вас. Како прачката 
што не може да роди род сама од себе ако не биде на лозата, така ни 
вие, ако не останете во Мене”. Тоа не е никаков случаен допир, никаква 
минлива врска. Гранката станува дел од живата лоза. Пренесувањето 
на животот, на силата и плодноста од лозата на прачката е непречено 
и постојано. Ако се одвои од лозата, прачката не може да живее. „Исто 
така,“ рекол Исус, „вие не можете да живеете одвоено од Мене. Животот 
што го добивте од Мене може да се одржи единствено во заедница со 
Мене. Без Мене не можете да совладате ниту еден грев, не можете да се 
спротивставите ниту на едно искушение“. – Копнежот на вековите, 676.

Петок              23. февруари
ЛИЧЕН ПРЕГЛЕД НА ПРАШАЊАТА

1.  Размислете за позитивните и негативните аспекти на ветувањето на Израел на Синај.
2. Какви предупредувања треба да извлечеме од слабоста на Израел?
3. Како Бог може да го извлече најдоброто од нашите грешки и неуспеси?
4. Што треба секогаш да паметиме за Христовиот став кога Петар паднал?
5. Зошто Исус се споредува себеси со лоза?

Сабота, 2. март 2024 

Дар во првата сабота за црквата 
и училиштето во Хинчести, 

Молдавија 

Хинчести е административна 
општина во истоимената област, 
сместена во северозападниот дел 
од Република Молдавија. Во таа 
област живеат околу 122.000 жители, 
а низ него минуваат важни патишта 
кои водат кон Романија и Украина. 
Економијата на оваа област се заснова н а 
земјоделството (вклучувајќи лозја и овоштарници) како и 
други производи како што се обувки, облека, мебел и градежни бетонски 
блокови.

Најзастапена религија во оваа област е православието (близу 96%), 
додека другите протестантски деноминации ги сочинуваат преостанатите 
4%. Пораката на Реформното движење на Адвентистите на седмиот ден 
беше донесена во овој град од едно семејство што се преселило овде во 
1959 година. Уште две семејства се приклучиле на црквата во 1973 и 1983 
година. Така, по Божја милост, бројот на црковните членови се зголемил. 
и како резултат на тоа, овде во 1990 година беше организирано собрание. 

Најпрво, членовите се состануваа во домовите на локалните семејства 
каде што одржуваа богослужби. Потоа, во 2000 година е купена куќа која 
служела како место за богослужба цели 20 години. Денес, најголем дел 
од членовите се млади семејства и деца. На периферијата на градот е 
обезбедена поголема парцела земја каде ќе се гради молитвен дом за 
ширење на Евангелието, заедно со училница за образование и учење на 
нашите деца и нивна подготовка за последните мигови од земната историја. 
„Не само што треба да се подигне скромен молитвен дом, туку треба да се 
преземе сè што е потребно да се основа постојано црквено училиште“. – 6. 
Сведоштво, 108.

„Господ има луѓе кои ќе се фатат за работа на основање на црковни 
училишта, штом ќе се на прави нешто за да се подготви патот...

Крајно време е оние кои ја празнуваат саботата да ги одвојат своите 
деца од друштвото на овој свет, за да ги доверат на најдобрите учители на 
кои Библијата им е темел за сета настава“. – 6. Сведоштво, 109.

Господ нека ги допре срцата и нека ги благослови нашите драги браќа 
ширум светот доброволно да придонесат за реализација на овој проект, 
за да може да се шири светлината од ова место и заедно да го забрзаме 
доаѓањето на нашиот Спасител, Исус Христос. Ви благодариме однапред.

Вашите браќа од Хинчести

9. лекција          Сабота, 2. март 2024

Земно и небесно светилиште 
„И речиси сè според Законот со крв се очистуваше, и без пролевање 

крв нема проштевање“ (Евреите 9:22).

„Христос го дал својот живот за да ни го обезбеди тоа непроценливо 
богатство; но без преродба со вера во неговата крв нема проштавање на 
гревот, нема богатство за ниту една душа која пропаѓа”. – Христовите 
поуки, 112,113.

ПРЕДЛАГАМЕ ДА ПРОЧИТАТЕ:                               Големата борба, 409-422.

Недела                     25. февруари

1. ЦЕЛТА НА СВЕТИЛИШТЕТО
а. Која била Божјата намера со изградбата на светилиштето? 

Излез 25:8.
_______________________________________________________________________ 
_______________________________________________________________________ 

„За време на изградбата на светилиштето, кое требало да биде место 
на Божјото живеалиште, Мојсеј добил упатства да направи сè според 
образецот на небесните нешта. Бог го повика на гората и му ги откри 
небесните нешта, и според нивниот модел беше изградено светилиштето и 
сѐ што му припаѓаше.

Така на Израел, кого сакаше да го направи Свое живеалиште, му го откри 
славниот идеал на Својот карактер. Моделот им беше покажан на планина 
кога законот беше даден од Синај...

Но, овој идеал тие самите беа немоќни да го постигнат. Откровението 
на Синај можеше само да им ја втисне нивната потреба и беспомошност. 
Светилиштето требало преку својата служба на жртви да им даде уште една 
поука - поука за простувањето на гревот и силата што Спасителот ја дава за 
послушност што ќе донесе живот“. – The Faith I Live By, p. 192.

б. Кој ќе ја исполни вистинската намена на светилиштето? Јован 
1:14; 1. Коринтјаните 3:16,17.

_______________________________________________________________________ 
_______________________________________________________________________ 

„Преку Христа требаше да се исполни целта, чиј симбол беше 
светилиштето – таа славна градба“. – The Faith I Live By, p. 192.

Понеделник              26. февруари

2. ЗЕМНО СВЕТИЛИШТЕ
а. Опишете го првиот дел на земното светилиште и неговите 

главни предмети. Евреите 9:1,2.
_______________________________________________________________________ 
_______________________________________________________________________ 
_______________________________________________________________________ 

„Во првото одделение, или во Светилиштето, се наоѓала маса со 
поставени лебови, свеќник и златна кадилница. Трпезата со поставени 
лебови се наоѓала на северната страна. Порабена со украсен венец, таа 
била сета обложена со злато. На таа маса свештениците секоја сабота 
морале да поставуваат дванаесет пресни лебови да ги поделат на два дела 
и потоа да ги окадат со темјан. Тие лебови подоцна, бидејќи биле сметани 
како свети, можеле да ги јадат само свештениците. На јужната страна бил 
сместен седмокрак свеќник со седум светилки. Краците му биле украсени со 
извонредно убаво изработени цветови кои личеле на крин, а целиот свеќник 
бил изработен од чисто злато. Бидејќи на Светилиштето немало прозорци, 
светлата морале да горат ден и ноќ и никогаш не смеело истовремено да се 
угаснат сите светилки на неговиот свеќник. Пред завесата што ја одделувала 
Светилиштето од Светињата над светињите и од Божјото непосредно 
присуство, се наоѓал златен кадилен олтар. На тој олтар свештеникот секое 
утро и секоја вечер палел темјан; роговите на олтарот ги мачкал со крвта 
на жртвата принесена за грев, а на денот на помирувањето целиот олтар 
бил испрскан со крв. Огнот на тој олтар го запалил сам Бог, па затоа тој 
најгрижливо е одржуван како свет оган. Дење и ноќе мирисот на светиот 
темјан се ширел низ светите простории и се разнесувал низ околината на 
Шаторот за состанок“. – Патријарси и пророци, 348.

б. Опишете ја светињата над светињите и нејзината служба. Евреите 
9:3-7.

„Зад внатрешната завеса била Светињата над светињите (или најсветото 
место, заб. на прев.), централна точка на сликовитата служба на помирување 
и посредување, што претставувало алка меѓу небото и земјата. Во тоа 
одделение се наоѓал ковчегот на заветот, направен од багремово дрво, 
окован во злато и однадвор и однатре, а при врвот порабен со златен венец. 
Тој ковчег бил направен во него да се чуваат камените плочи на кои Бог ги 
напишал десетте заповеди. Наречен е ковчег на Божјото сведоштво, или 
ковчег на заветот, зашто десетте Божји заповеди ја сочинувале основата на 
заветот (сојузот) склучен меѓу Бога и Израел“. – Патријарси и пророци, 348.

„Еднаш годишно, на големиот ден на помирување, свештеникот влегувал 
во светињата над светињите да ја очисти. Со службата што ја вршел тука го 
надополнувал богослужението што се вршело во текот на целата година“. – 
Патријарси и пророци, 355.

Вторник              27. февруари
3. ВЕЧНО ИСКУПЕНИЕ
а. Кој е сигурен резултат од Христовото посредување? Евреите 

9:11,12.
„Нашиот голем Првосвештеник принел совршена жртва засекогаш 

кога пострадал надвор од портата. Тогаш беше извршено совршено 
помирување за гревовите на луѓето. Исус е наш Застапник, наш 
Првосвештеник, наш Посредник. Затоа, нашата сегашна ситуација е 
слична на онаа на Израелците. Стоејќи во надворешниот двор ние ја 
очекуваме таа благословена надеж, славното појавување на нашиот 
Господ и Спасител Исус Христос...  

Кога првосвештеникот влегувал во светилиштето, кое го симболизира 
местото каде што нашиот Првосвештеник сега се моли и принесува 
жртви на олтарот, надвор не се принесуваа жртви на помирување. 
Додека првосвештеникот посредуваше внатре, секое срце требаше да се 
поклони во покајание пред Бога, барајќи простување на своите гревови. 
Во смртта на Јагнето заклано за гревовите на светот, типот се сретна со 
антитипот. Големиот Првосвештеник ја принесе единствената жртва што 
има вредност... 

Во Неговото посредување како наш Застапник, Христос не бара 
доблест од ниту еден човек, посредување од кој било човек. Христос е 
единствениот носител на гревовите, единствената жртва за гревовите. 
Молитвите и исповедите треба да му се принесат само на Оној кој еднаш 
засекогаш влегол во небесното светилиште“. – That I May Know Him, p. 73.

б. Како може нашиот живот да има корист од Христовата крв? 
Евреите 9:13, 14.

„Додека ги исповедаме нашите гревови и се залагаме за делотворноста 
на Христовата помирувачка крв, нашите молитви се вознесуваат на 
небото како сладок мирис помешан со заслугите на нашиот Спасител. 
И покрај нашата недостојност, секогаш треба да запомниме дека постои 
Еден кој може да го отстрани гревот и да го спаси грешникот. Секој грев 
признаен пред Бога со скрушено срце, Тој ќе го отстрани. Оваа вера го 
претставува животот на црквата“. – Testimonies to Ministers, p. 93.  

„Кажи Му на Господа: ’Моите престапи ме одвоија од мојот Бог. 
Господи, прости ми ги престапите! Избриши ги моите гревови од 
Твојата книга на спомен.’ Фалете го Неговото свето име, бидејќи во 
Него е простувањето и така можете да се преобратите и преобразите“. – 
Testimonies to Ministers, p. 98.

„Христовата крв е делотворна, но мора постојано да се применува... 
Ако во старите времиња било потребно нечистото да се исчисти 

со прскање на крв, колку е важно за оние кои живеат во опасностите 
од последните денови и се изложени на искушенијата на сатаната, 
Христовата крв секојдневно да ги попрскува нивните срца“. – The Faith 
I Live By, p. 200.

Среда               28. февруари
4. ПОТВРДУВАЊЕ НА НОВИОТ ЗАВЕТ
а. Кога бил ратификуван заветот на милоста? Евреите 9:22-24.

„Заветот на милоста првпат е склучен со човекот во Едем, по сторениот 
грев, кога е дадено божествено ветување дека семето на жената ќе ѝ 
стапне на змијата на главата. Тој сојуз на сите луѓе им нудел проштавање 
и поддршка од Божјата милост со цел во иднина, со вера во Христа да 
можат да бидат послушни. Ветен им е вечен живот под услов да му 
останат верни на Божјиот закон. На тоа патријарсите ја засновале својата 
надеж во врска со спасението.

Истиот тој завет бил обновен со Аврама во ветувањето: ‘И ќе бидат 
благословени преку потомството твое сите народи на земјата’ (Создавање 
22:18). Тоа ветување укажувало на Христа. Аврам така и го сфатил (види 
Галатјаните 3:8,16), па од Христа и очекувал проштавање на гревот. Таа 
вера му е засметана во праведност. Заветот склучен со Аврама исто 
така ја поддржувал важноста на авторитетот на Божјиот закон. Господ 
му се јавил на Аврама велејќи: ‘Јас сум Ел-Шадај – Бог семоќен, чекори 
по Мојот пат и биди непорочен’ (Создавање 17:1). Божјото сведоштво 
за неговиот верен слуга гласело: ‘Авраам го послуша гласот Мој и се 
покоруваше на заповедите Мои, на наредбите Мои и на законите Мои’ 
(Создавање 26:5). А нему Бог му рекол: ‘И ќе го поставам заветот Мој 
меѓу Мене и тебе и меѓу твоите потомци по тебе во нивните родови...’

Иако тој завет бил склучен со Адама и обновен со Аврама, сепак 
не можел да биде потврден сѐ до Христовата смрт. Според Божјото 
ветување, заветот постоел откако било дадено првото навестување 
за откуп; бил прифатен со вера; сепак, откако е потврден од Христова 
страна, се вика нов завет. Божјиот закон бил основа на тој завет, кој 
всушност е само едно средство човекот пак да стапи во хармонија со 
Божјата волја на тој начин што е ставен во положба која му овозможува 
да биде послушен на Божјиот закон“. – Патријарси и пророци, 370,371.

б. На кој начин апостол Павле објаснил како еврејскиот систем 
на жртвување нашол исполнување во Христа? Евреите 9:24-
26.? Евреите 9:24-26.

„Набљудувајте го овој апостол (Павле) како, проповедајќи во синагогата 
во Коринт, вешто ги наведува списите на Мојсеја и пророците, и како душите 
на своите слушатели ги води до појавата на ветениот Месија. Слушајте 
како го објаснува делото на Откупителот како голем првосвештеник на 
човечкиот род, на Оној кој, жртвувајќи го својот живот, врши откуп од 
гревот еднаш засекогаш, а потоа ја презема својата служба во небесното 
светилиште. Павловите слушатели биле оспособени да сфатат дека Месија, 
кого тие со толку голема желба го очекуваат, всушност веќе дошол, дека 
Неговата смрт ги исполнила сите симболички жртви, а Неговата служба 
во небесното светилиште е онаа голема цел која фрла своја сенка во 
минатото за да ја објасни службата на еврејското свештенство“. – Делата 
на апостолите, 246.



Библиски лекции, Јануари - Март  2024 51

Четврток             29. февруари

5. ХРИСТОВОТО ВТОРО ДОАЃАЊЕ
а. Што им е ветено на оние кои го прифаќаат заветот на милоста? 

Евреите 9:27,28; Псалм 50:1-5; Исаија 25:9.
_______________________________________________________________________ 
_______________________________________________________________________ 

„Господ сака ние да го цениме големиот план на откупувањето, да 
сфатиме колку високи предимства уживаме како Божји деца и да одиме 
пред него послушни и благодарни, оддавајќи му слава. Тој сака да му 
служиме во нов живот, секој ден радувајќи се одново; копнее да види 
како нашите срца се полнат со благодарност затоа што нашите имиња 
се запишани во животната книга на Јагнето, затоа што сите наши грижи 
можеме да ги префрлиме на Оној кој се грижи за нас. Тој не повикува да 
се радуваме затоа што сме Господово наследство, затоа што Христовата 
праведност, понудена на неговите свети, станала наша бела облека, 
затоа што имаме благословена надеж во скорашното доаѓање на нашиот 
Спасител“. – Христовите поуки, 299.

„Ние сме патници и странци кои чекаме, се надеваме и се молиме за 
таа блажена надеж, за славното појавување на нашиот Господ и Спасител 
Исус Христос. Ако веруваме во ова и го внесеме во нашиот практичен 
живот, каква енергична акција би поттикнала оваа вера и надеж; каква 
искрена љубов ќе имаме еден кон друг; каков свет живот ќе живееме 
во слава на Бога! Во нашата почит кон наградата, какви јасни линии на 
разграничување ќе се видат меѓу нас и светот! 

Вистината за Христовото враќање секогаш треба да биде врежана во 
сечие срце“. – Evangelism, p. 220.

б. Која молба треба да биде вклучена во нашите молитви? 
Откровение 22:20.

Петок               1. март
ЛИЧЕН ПРЕГЛЕД НА ПРАШАЊАТА

1. Какви благослови Бог има за мене додека го проучувам светилиштето?
2. Објаснете го значењето на секој посебен предмет во светилиштето.
3. Што треба да разбереме за Христовата жртва во наша корист?
4. Зошто новиот завет е именуван така како што е - иако тој веќе постоел во 

времето на Авраам? 
5. Која е кулминацијата на сите наши надежи и како таа може да  влијае на 

нашиот секојдневен живот?

 10. лекција         Сабота, 9. март 2024 

     Супериорноста на Христовата 
жртва

„А Тој (Исус Христос), принесувајќи само една жртва за гревовите, 
засекогаш седна оддесно на Бога, и оттогаш чека понатаму додека 
непријателите Негови не бидат положени како подножје за нозете 
Негови. Зашто преку едно принесување Тој осветените ги направи 
засекогаш совршени“ (Евреите  10:12-14).

„Павле и неговите соработници проповедале оправдување со вера 
чиешто средиште е Христовата жртва за откуп. Христа го прикажувале 
како оној кој, гледајќи во каква безнадежна состојба се наоѓа човечкиот 
род, дошол да ги откупи луѓето живеејќи живот наполно сообразен со 
Божјиот закон и плаќајќи ја казната за непослушноста. И мнозина, кои 
порано никогаш не чуле за вистинскиот Бог, во светлината на крстот 
почнале да ја сфаќаат големината на љубовта на Отецот”. – Делата на 
апостолите, 207,208.

ПРЕДЛАГАМЕ ДА ПРОЧИТАТЕ:           Делата на апостолите, 156-166.
                                                                                                             

Недела                  3. март

1. НЕДЕЛОТВОРНОСТА НА ЖИВОТИНСКИТЕ ЖРТВИ
а. Зошто жртвите принесени во земното светилиште не биле во 

можност да ги простуваат гревовите? Евреите 10:1-4.
_______________________________________________________________________ 
_______________________________________________________________________ 

„Крвта на животните не можеше да ги задоволи Божјите барања 
како помирувачка жртва за престапот на Неговиот закон. Животот на 
животното имал помала вредност од животот на виновниот грешник и 
затоа не можел да биде откупнина за гревот. Бог можел да ја прифати 
таа жртва само како претслика на жртвата на Неговиот Син...

Бог го создал човекот совршен и праведен, а по неговиот престап 
не можеше да има жртва што би била прифатлива за Бога, освен ако 
вредноста на принесената жртва не беше поголема од состојбата во која 
се наоѓал човекот кога бил совршен и невин“. – Lift Him Up, p. 24. 

„Целиот систем на принесување жртви симболично ја прикажувал 
смртта на Спасителот заради откупување на светот. Принесувањето 
на тие жртви не би имало никаква смисла, ако големиот настан на кој 
укажувале тие би бил веќе остварен“. – Копнежот на вековите, 165.

Понеделник             4. март 
2. ЦЕЛОСНО КВАЛИФИКУВАН ПРОСВЕШТЕНИК
а. Само кој можел да го откупи грешникот и зошто? Евреите 10:5-

10.
„На Христа не му беа поставени никакви барања. Тој имаше власт да 

го даде Својот живот и повторно да го земе. Од Него не се бараше да 
го преземе делото на откупувањето. Неговата жртва беше доброволна. 
Неговиот живот имаше доволна вредност за да го спаси човекот од 
неговата падната состојба“. – Lift Him Up, p. 24.

б. Што му дало на Христос овластување да стане наш 
Првосвештеник? Евреите 10:11-14.

„Безгрешниот Божји Син висел на крстот; Неговото тело било расечено 
од камшикувањето; Неговите раце кои толку често биле испружени за 
да благословуваат, биле приковани за дрвениот крст; Неговите нозе, 
толку неуморни додека ја извршувал Својата служба на љубов, биле 
исто така приковани; таа царска глава била ранета од круната од трња; 
од тие треперливи усни допирала болна воздишка. Сето ова што Тој го 
поднел крвта која се слевала од Неговата глава, Неговите раце и нозе, 
страдањата кои го кршеле Неговото тело, неискажаниот душевен страв 
кој ја исполнил Неговата душа, кога лицето на Неговиот Татко се скрило 
од Него сето тоа му зборува на секое дете на човештвото, објавувајќи: 
„Заради тебе Божјиот Син се согласил да го понесе товарот на вината, 
поради тебе го разрушил царството на смртта и ја отворил вратата 
на рајот. Оној, Кој ги стивнал бесните бранови и одел по пенливите 
бранови, од кого ѓаволите трепереле, а болестите бегале, Кој на слепите 
им ги отворал очите и ги враќал мртвите во живот се принел Себеси како 
жртва на крстот и тоа од љубов кон тебе“. – Копнежот на вековите, 755.

в. Зошто Христос умре на крстот, иако беше целосно невин? 2. 
Коринтјаните 5:21; Исаија 53:5,6,8,11.

„Христос не го изврши Своето дело на спасување на луѓето само со 
умирање на крстот. Срамот, страдањето и понижувањето беа исто така 
дел од Неговата мисија. (Исаија 53:5 цитат) Христос ја поднесе оваа 
казна за гревовите на престапникот. Тој ја поднесе казната за секој 
човек, и затоа може да ја откупи секоја душа, без разлика колку е длабок 
нејзиниот пад, сѐ додека таа го прифаќа Божјиот закон како мерило за 
праведноста“. – The SDA Bible Commentary [E. G. White Comments], vol. 4, 
pp. 1147, 1148. 

„Кон Христа се постапувало онака, како што ние заслужуваме да се 
постапува кон нас, за со нас да се постапува онака, како што заслужува 
Тој. Тој бил осуден заради нашите гревови во кои немал никаков удел, 
за ние да се оправдаме со Неговата праведност, во која не сме имале 
никаков удел. Се согласил на смрт, која ни припаѓала нам, за ние да 
примиме живот што бил Негов“. – Копнежот на вековите, 25.

Вторник             5. март

3. СЛОБОДЕН ПРИСТАП ДО ПРЕСТОЛОТ НА МИЛОСТА
а. Имајќи го Христа како наш Првосвештеник, како можеме да 

пристапиме до престолот на милоста? Ефесјаните 2:17,18; Евреите 
4:16; 10:19,22.

„Ние мораме својата волја во потполност да ја потчиниме на 
божествената волја и во служба на Христовото царство да ги ставиме 
своите чувства, желби, интереси и својата чест, примајќи постојано 
благодат од Него, додека Тој ќе ја прима нашата благодарност.  

Кога се постига оваа врска и заедништво со Христа, нашите гревови 
се поставени врз Христа; Неговата праведност ни е нам засметана. Тој 
ги примил нашите гревови на себе, за преку Него да станеме праведни 
пред Бога. Преку Него имаме пристап кон Бога, бидејќи сме примени 
преку Саканиот“. – 5 Сведоштво, 229.

„Секој од вас нека го испита своето срце, нека го исчисти осквернатиот 
храм на душата и нека бдее во молитва. Одлучете да го барате Исуса сѐ 
додека не го најдете; не попуштајте во тоа сѐ додека Неговата љубов 
не најде место во вашите срца, и додека Неговиот Дух не го потчини 
вашиот живот и преобрази вашиот карактер. Тогаш верувајте и храбро 
приближете се кон Неговиот престол, знаејќи дека Тој ќе ги услиши 
вашите молитви“. – 5 Сведоштво, 132.

б. Каков ќе биде резултатот од нашата поврзаност со Христос? 
Евреите 10:23-25.

„Оние кои не чувствуваат вистинската потреба за заедништво и средба 
со светите, со драгоцено уверување дека Господ ќе се сретне со нив, 
покажуваат колку малку ја ценат помошта што Бог им ја дал“. – The SDA 
Bible Commentary [E. G. White Comments], vol. 7, p. 934.

„Исус стои во светињата над светињите и таму чека да се појави пред 
Бога заради нас. Таму Тој не престанува да го претставува Својот народ, 
совршен во Него. Но, бидејќи на тој начин сме претставени пред Отецот, 
не смееме да мислиме дека поради тоа ја присвојуваме Неговата милост 
и да станеме безгрижни, рамнодушни и самобендисани. Христос не е 
слуга на гревот. Ние сме совршени во Него, прифатени во Возљубениот, 
само ако живееме во Него со вера.

Никогаш нема да го достигнеме совршенството со нашите добри дела. 
Човекот кој гледа на Христа со вера ја отфрла сопствената праведност. 
Тој се гледа себеси како несовршен, своето покајание како недоволно, 
својата најсилна вера како слаба, својата најскапоцена жртва како скудна 
и тој тоне во понизност во подножјето на крстот. Но, нему му се обраќа 
гласот на откровението на Божјото Слово. Зачуден, тој ја слуша пораката: 
’Ти си совршен во Него.’ Сега неговата душа е мирна“. – Faith and Works, 
pp. 107, 108.

Среда              6. март

4. ДА МИСЛИМЕ ПРВО НА БОЖЈАТА ДОБРИНА
а. Каков ќе биде резултатот ако занемариме едно вакво големо 

спасение? Евреите 2:3; 10:26-31.
„Бог дејствува со помош на Светиот Дух за грешникот да го покара и 

да го убеди, а кога делото на Светиот Дух конечно ќе се отфрли, тогаш 
Бог не може ништо веќе да стори за душата. Со тоа Тој се послужил со 
последното средство на божествената милост. Престапникот се одделил 
од Бога и нема веќе никакво средство со кое би можел да се лекува од 
гревот. Не постои никаква друга сила со која Бог би можел да го убеди 
и да го обрати грешникот. Тогаш Божјиот налог гласи: ‘Остави го’“ (Осија 
4:17). – Патријарси и пророци, 405.
б. Зошто некогаш треба да се потсетиме на Божјото избавување 

за нас - и каков пример ни оставија адвентните пионери во овој 
поглед? Евреите 10:32,33.

„Треба често да се повторува она што Бог го направил за Својот народ. 
Колку често Господ поставувал патокази во Своето постапување со стариот 
Израел! За да не ја заборават историјата од минатото, Бог Му наредил 
на Мојсеј да ги изнесе тие настани во песни, за да можат родителите со 
нив да ги поучуваат своите деца. Тие требале да соби раат споменици и 
да ги поставуваат на видно место. Посебни напори се вложувани за да се 
сочуваат тие споменици, за да може целата историја да биде повторена 
на децата кога ќе се распрашуваат за тие работи. Така сите го имале на 
ум дејството на провидението и обележаната Божја добрина и милост 
во Неговата грижа и ослободувањето на Неговиот народ. И на нас се 
однесува советувањето: ‘Потсетувајте се на вашите поранешни денови 
кога, откако се просветивте, поднесовте голема борба во страдањата’ 
(Евреите 10:32). Господ делувал како чудотворен Бог за Својот народ 
во ова поколение. Минатата историја на Божјото дело треба често да 
се предочува на народот, како на младите, така и на старите. Мораме 
често да зборуваме за Божјата добрина и да го славиме поради Неговите 
прекрасни дела“. – 6 Сведоштво, 364,365.

„Во изнесување на своите искуства од минатото, ние се држиме за 
Павловото охрабрување упатено на еврејските верници: ‘Сеќавајте се на 
своите први денови, во кои така просветлени, поднесовте голема борба 
во страдањата, изложувајќи се од една страна на потсмев и неволји, а од 
друга, станувајќи соучесници со оние кои го доживуваат истото’.

Нашиот живот е нераскинливо поврзан со Божјото дело. Ние немаме 
никакви други интереси, освен ова дело. И кога го набљудуваме 
напредокот кој го следи ова дело уште од самиот негов почеток, ширејќи 
се полека, но сигурно, кога го гледаме успехот на црквата за која со толку 
мачни напори се залагавме и го жртвувавме речиси и својот живот, 
кој може да ни забрани да се фалиме во Господа? Нашите искуства, 
доживеани во ова дело, се многу драгоцени за нас. Ние вложивме сè во 
тоа дело“. – 3 Сведоштво, 319.

.

Четврток            7. март

5.  СИГУРНИ ПАТЕКИ
а.  Како можеме да бидеме безбедни на патот кон вечниот 

живот? Евреите 10:35-39.
_______________________________________________________________________ 
_______________________________________________________________________ 

„Оној што го облекол оклопот не може да се пофали со победата; 
зашто мора да ја води битката и да ја извојува победата. Тој што ќе 
издржи до крај ќе биде спасен... Ако не напредуваме од победа во 
победа, душата ќе се повлече во пропаст. Не треба да подигаме никаков 
човечки стандард според кој ќе го мериме карактерот. Овде на земјата 
доволно видовме од она што луѓето го нарекуваат совршенство. Божјиот 
свет закон е единственото нешто што може да одреди дали го следиме 
Неговиот пат или не. Ако сме непослушни, нашиот карактер не е во склад 
со Божјото морално владеење и лага е да се каже: ’Спасен сум.’ Никој 
не е спасен кој го престапува Божјиот закон, кој е темел на Неговото 
владеење на небото и земјата“. – Selected Messages, bk. 1, p. 315.
б. Кои се главните особини на Божјиот народ во овие последни 

денови? Откровение 12:17; 14:12. 
„Постојат само две групи на земјата - оние кои стојат под знамето на 

Исус Христос попрскано со крв и оние кои стојат под црното знаме на 
бунтот“. – Manuscript Releases, vol. 14, p. 161.

„Во тоа време црквата треба да ја облече нејзината прекрасна облека 
– ’Христос наша праведност’. Постојат јасни и истакнати разлики кои 
треба да се обноват и да се прикажат на светот со издигање на  Божјите 
заповеди и верата на Исус“. – Christian Experience and Teachings, p. 207.

„Верата во Христовата способност да нѐ спаси изобилно и целосно е 
верата на Исус“. – Selected Messages, bk. 3, p. 172.

Петок                8. март

 ЛИЧЕН ПРЕГЛЕД НА ПРАШАЊАТА
1. Зошто крвта на животните не беше доволна за спасение?
2. Објаснете ја длабочината на Христовата жртва на разбирлив начин за нас.
3. Што најмногу цениш во Христовата служба за тебе?
4. Зошто треба да се сеќаваме на старите искуства во нашиот верски живот? 
5. Што многумина денес не сфаќаат во врска со спасението?

11. лекција          Сабота, 16. март 2024

Херои на верата

„А верата е подлога за увереноста во она на кое се надеваме - 
убеденост во она што не се гледа. Преку неа постарите добија 
сведоштво“ (Евреите 11:1,2).

„Спасоносната вера е трансакција преку која оние кои го примаат 
Христа, стапуваат во заветен однос со Бога. Вистинската вера е живот. 
Живата вера тоа е зголемување на животната сила, тоа е доверба со 
помош на која душата станува победоносна сила“. – Копнежот на 
вековите, 347.

ПРЕДЛАГАМЕ ДА ПРОЧИТАТЕ:                                4 Сведоштво, 571-575.

                               
Недела                 10. март

1. АВЕЛ
а. Зошто Бог го прифатил Авел и неговата жртва? Евреите 11:4.

„Авел ги сфатил големите основни начела на откупувањето. Увидувал 
дека е грешник и дека меѓу неговата душа и врската со Бога стојат гревот 
и смртта како казна. Принел заклано животно, жртвуван живот, и со тоа ги 
признал барањата на законот кој бил прекршен. Гледајќи во пролеаната 
крв, ја видел Жртвата на иднината – Христа - како умира распнат на 
Голгота и, верувајќи во спасението што ќе биде со тоа осигурено, се 
осведочил дека е оправдан и дека жртвата му е примена“. – Патријарси 
и пророци, 72.

б. Зошто Бог ги отфрлил Каин и неговиот дар? Евреи 9:22.

„Авел избрал вера и послушност, а Каин неверување и бунт. Сѐ било 
засновано на тоа. 

Каин и Авел се претставници на две групи или на две определби што 
ќе постојат на светот до крајот на времето. Едни ќе знаат да ја користат 
жртвата принесена поради човечките престапи, а други сѐ повеќе ќе се 
надеваат и ќе се потпираат врз своите лични заслуги; нивната жртва, 
лишена од силата на божественото посредување, не ќе биде во состојба 
да им обезбеди Божја милост. Нашите престапи можат да бидат простени 
само со Христовите заслуги“. – Патријарси и пророци, 72,73.

Понеделник             11. март 
2. НОЕ
а. Што е напишано за Ное? Излез 6: 8,9,22; Евреите 11: 7.

„Додека Ное му ја објавувал на светот опомената, неговите дела сведочеле 
за неговата искреност. На тој начин неговата вера е усовршена и станала 
очигледна. На светот со личен пример му покажал дека тој навистина верува 
во она што го кажал Бог. Сѐ што имал вложил во градењето на ковчегот. Кога 
почнал да го гради огромниот брод на сува земја, од сите страни доаѓале луѓе 
да ја видат оваа необична и дотогаш невидена сцена и да ги слушнат огнените 
зборови на чудниот проповедник. Секој удар при градењето на ковчегот за 
народот бил по едно сведоштво“. – Патријарси и пророци, 95.

б. Каква споредба дал Исус во врска со овие последни денови? 
Матеј 24:37-39.

    „Гревовите поради кои Бог го казнил претпотопниот свет, постојат и денеска. 
Страхопочитта кон Бога исчезнала од срцата на луѓето, а неговиот закон го 
гледаат рамнодушно и со презир. Видливата и незауздана склоност кон 
земните уживања, толку карактеристична за претпотопниот свет, во иста мера 
ја покажува и денешната генерација... Бог не ги осудил претпотопните луѓе 
затоа што јаделе и пиеле. Тој им дал земни плодови во големо изобилство за 
да ги задоволат своите секојдневни потреби. Нивниот грев се состоел во тоа 
што, користејќи ги тие дарови, не му биле благодарни на Дародавецот и што 
се понижувале со неограничено попуштање на апетитот. Со закон им било 
дозволено да се женат и да се мажат. Бракот е божествена установа, една од 
првите во поредокот што го воспоставил Бог. Тој за оваа установа дал посебни 
упатства и ја облекол во светост и убавина; но тие упатства се заборавени и 
бракот е изопачен до таа мера што служел само за задоволување на сетилните 
страсти. 
Слична состојба постои и денеска. Се претерува во сѐ што инаку е дозволено. 
На апетитот му се попушта без никакво ограничување. Оние што тврдат дека се 
Христови следбеници јадат и пијат со пијаниците додека нивните имиња стојат 
во црковните книги на почесно место. Неумереноста ги умртвува моралните 
и духовните сили и го приготвува патот за задоволување на ниските страсти. 
Илјадници и илјадници не чувствуваат никаква морална обврска да ги зауздат 
своите сетилни желби и стануваат робови на похота и страстите. Луѓето живеат 
само заради сетилните уживања и само за овој свет и за овој земен живот. 
Претерување и неумереност ги проникнуваат сите општествени слоеви и ги 
преминуваат сите граници. Честитоста и чесноста им го отстапуваат местото на 
раскошот и распуштеноста. Оние што сакаат бргу да се збогатат ја извртуваат 
правдата и ги угнетуваат сиромасите, а сѐ уште  се купуваат и се продаваат ‘телата 
и душите на луѓето’. Измами, поткупувања и кражби можат да се сретнат и во 
високите и во нижите општествени кругови, и никој не ги осудува. Весниците се 
полни со извештаи за убиства и злосторства, сторени толку ладнокрвно и без 
никаква причина, што се чини како да исчезнало секое чувство на човечност“. – 
Патријарси и пророци, 101,102.
.

Вторник             12. март

3. ЈАКОВ 
а. Кој страшен грев оставил темна дамка на искуството на Јаков? 

Создавање 25:29-33; 27:18-24.
„Јаков и Ревека успеале да го остварат својот план, но измамата им 

донела само страдање и болка. Бог рекол дека Јаков ќе го добие правото 
на првородство и неговиот збор би се исполнил во свое време кога би 
имале доверба и кога стрпливо би чекале Тој да работи за нив. Но, како и 
денеска што постапуваат мнозина кои се нарекуваат Божји деца, тие не 
биле расположени работата да ја препуштат во Божји раце. Ревека горко 
се каела што му дала таков погрешен совет на својот син, кој поради тоа 
морал да ја напушти неа и никогаш повеќе не му го видела лицето. Од 
мигот кога го примил првенството, Јаков почувствувал товар на вина и цел 
живот се осудувал самиот себеси. Згрешил против татка си, против брата 
си, против својата сопствена душа и против Бога. Во еден судбоносен миг 
сторил дело поради кое се каел цел живот. Таа сцена живо му излегувала 
пред очи во текот на подоцнежните години секогаш кога душата би му 
ја притискало лошото однесување на неговите синови“. – Патријарси и 
пророци, 180.

б. Кога Јаков добил целосно простување и оправдување? 
Создавање 32:24-31.

„Со најсесрдно пекање и со солзи во очите (Јаков) му упатувал молитви 
на Бога. Одненадеж почувствувал нечија тешка рака на плеќите... 
Додека така се борел за својот живот душата му ја притискало чувство 
на кривица; пред него излегувале неговите гревови за да го одвојат од 
Бога. Но во својата крајна душевна тешкотија си споменал за Божјото 
ветување и со сето срце преколнувал за милост... Тоа бил ‘заветниот 
Ангел’ – Христос - кој лично му се открил на Јакова. Сега патријархот бил 
онеспособен, страдал од жестоки болки, но не попуштил. Сиот скршен 
и обземен со каење, цврсто го стегал ангелот: ‘Заплака и Го замоли% 
(Осија 12:4), преколнувајќи го за благослов. Морал да добие уверување 
дека гревот му е простен. Физичката болка не можела да ги одврати 
неговите мисли од овој предмет. Одлуката му станувала сѐ поцврста, а 
верата посериозна и поистрајна сѐ до последниот миг. Обидувајќи се да 
се ослободи од него, ангелот рекол: ‘Пушти Ме веќе, зора е!’ Но Јаков 
одговори: ‘Нема да Те пуштам, додека не ме благословиш!’ Кога тоа би 
била дрска и горделива самоувереност, Јаков би бил моментно уништен; 
но тој, признавајќи ја својата недостојност, бил сигурен дека Бог, кој е 
верен кон заветот, нема да изневери. 

Јаков јуначки се борел со ангелот ‘и го победи’ (Осија 12:4). Со 
понизност, со покајание и со целосна потчинетост, тој грешен, заблуден 
смртник, го совладал небесното Величество. Тој грчевито се држел за 
Божјото ветување, а срцето на бесконечната Љубов не можело да се 
оглуши на молбите на грешникот“. – Патријарси и пророци, 196,197.

Среда             13. март

4. САМСОН
а. Објасни го Божјиот план за Самсон. Судии 13:4,5. 

„На жената на Маној, која била неротка, и се јавил ‘ангел Господов’ со 
порака дека ќе роди син преку кој Бог ќе почне да го ослободува Израел. 
Во врска со тоа, ангелот и дал упатство како треба таа да живее и како да 
го одгледува детето. ‘Затоа пази се, не пиј вино и друг алкохолен пијалак и 
не јади ништо нечисто’. Истата забрана важела и за детето уште од самиот 
почеток. Освен тоа, ѝ било кажано на детето никогаш да не му ја сече 
косата, зашто уште од раѓање требало да му биде посветено на Бога како 
назиреј“. – Патријарси и пророци, 560.

б. Како првата голема грешка на Самсон претставува 
предупредување за нас? Судии 14:1-3.

„Токму кога влегувал во периодот на својата машкост, кога морал да 
ја врши својата од Бога одредена мисија - во периодот кога повеќе од 
кога и да е требало да му биде верен на Бога - Самсон се поврзал со 
непријателите на Израел. Тој не се прашал дали тој брак ќе  му помогне 
подобро да го прослави Господа или ќе го доведе во таква положба во која 
не ќе може да ја оствари својата животна задача. Бог им ветил мудрост на 
сите кои, пред сè, се стремат него да го прослават, но такво ветување нема 
за оние што настојуваат да ги задоволат само своите желби“. – Патријарси 
и пророци, 563.

„Мнозина погрешно сметаат дека силните страсти се знак на силен 
карактер, а всушност секој што ќе дозволи со него да владеат страстите 
е вистински слабак. Вистинската големина на еден човек се мери според 
силата на чувствата што тој може да ги совлада, а не според силата на 
чувствата што него го совладуваат...

Сите кои на патот на должноста се доведени во искушение, можат 
да бидат сигурни дека Бог ќе ги сочува, но ако луѓето доброволно се 
изложуваат на силата на искушението, порано или подоцна сигурно ќе 
паднат.

Сатаната со сите свои сили настојува да ги заведе токму оние луѓе 
што Бог има намера да ги употреби како свои орудија за некое нарочно 
дело. Тој нас нè напаѓа таму каде што сме најслаби, настојувајќи преку 
карактерните недостатоци да завладее со целото наше суштество; и тој 
знае дека, доколку ние не ги отстраниме тие наши недостатоци. неговиот 
успех е сигурен“. – Патријарси и пророци, 567,568.

в. Што се случило со Самсон откако бил неверен на заветот? 
Судии 16:4,21. Колку длабоко се покајал за своите гревови? 
Судии 16:22,28-30; Евреите 11:32.

„Во страдањето и понижувањето, како играчка во рацете на 
Филистејците, Самсон научил повеќе за својата слабост од кога било 
досега; а неговите страдања го доведоа до покајание“. – Conflict and 
Courage, p. 136.

Четврток            14. март

5.  ЈОСИФ
а.  Какви грешки направиле Јосиф и неговиот татко Јаков во однос 

на останатите синови? Создавање 37:2,3. Што му направиле 
браќата на Јосиф од омраза кон него? Создавање 37:28-36.

„Но токму таа наклоност на таткото (Јаков) ќе стане причина за страдања 
и болки. Немудрото покажување на наклоност на Јакова кон Јосифа 
предизвикала љубомора и завист кај другите негови синови. Кога Јосиф го 
забележал лошото однесување на своите браќа, бил длабоко вознемирен. Се 
обидел на пријателски начин да им приговори, но со тоа само предизвикал 
уште поголема омраза и ујаденост. Тој не можел да гледа како тие грешат 
против Бога, и се изнесувал пред татка си, надевајќи се дека неговиот 
авторитет ќе ги натера да се поправат“. – Патријарси и пророци, 209.

„ Од страшната судбина да стане роб се плашел повеќе отколку од смртта. 
Во агонијата на стравот ги преколнувал (Јосиф) еден по еден сите свои браќа, 
но напразно... Срцата им останале нечувствителни пред неговото пекање 
и тие го предале во рацете на незнабожечките трговци“. – Патријарси и 
пророци, 211,212.

б.  Како Бог ја променил судбината на Јосиф? Римјаните 8:28; 
Создавање 45:4-8.

„Животот на Јосифа е слика на Христовиот живот... 
Низ своите страдања и робувањето во Египет, Јосиф станал спасител на 

целото семејство на својот татко. Сепак, тој факт ниту малку не ја намалува 
вината на неговите браќа. Исто така и Христовите непријатели, распнувајќи 
го, всушност само придонеле Тој да стане Искупител на човештвото, 
Спасител на паднатиот род и Владетел на целиот свет; но злосторството на 
неговите убијци е гнасно и заслужува презир исто толку колку и тогаш кога 
раката на божественото провидение не би управувала со настаните на слава 
на неговото име и за добро на човештвото“. – Патријарси и пророци, 239.

Петок                 15. март

      ЛИЧЕН ПРЕГЛЕД НА ПРАШАЊАТА
1. Како можеме да го следиме духовниот пат на Авел, а не на Каин?
2. Што ќе открие дека ние сме христијани кои одиме по патот на Ное?
3. Објасни го клучот за победата на Јаков и покрај неговиот голем грев?
4. Како можат родителите да ги водат своите деца за да го избегнат падот на 

Самсон? 
5. Зошто можеме да бидеме охрабрени од Божјата постапка во животот на 

Јаков?

  12. лекција                        Сабота, 23. март  2024

Да гледаме на Исус
„Имајќи Го пред очи Зачетникот и Довршителот на верата - Исус, 

Кој, поради Неговата идна радост претрпе крст, занемарувајќи го 
срамот, и седна од десната страна на престолот Божји“ (Евреите 
12:2).

„Кога Божјите слуги што ја проповедаат денеска Божјата реч повеќе 
би го издигнувале Христовиот крст, нивната проповедничка работа 
би била далеку поуспешна. Кога грешниците би можеле да бидат 
наведени да фрлат еден сесрден поглед на крстот и кога би стекнале 
вистинска претстава за распнатиот Спасител, тие би ја сфатиле 
длабината на Божјата милост и сета одвратност на гревот“. – Делата 
на апостолите, 209.

ПРЕДЛАГАМЕ ДА ПРОЧИТАТЕ:                               5 Сведоштво, 199-202. 
                       
Недела                 17. март

1. ОТФРЛАЊЕ НА СЕКОЈ ТОВАР
а. Што не попречува на нашиот христијански пат? Евреите 12:1.

„Злобата, пакоста, злонамерноста, клеветењето, похотта - тоа се 
бремиња што христијанинот мора да ги отфрли ако сака успешно да 
учествува во трката за бесмртност. Секоја навика и обичај што водат во 
грев и му нанесуваат срам на Христа, мора да се отфрлат, без оглед на 
жртвата. Небесен благослов не може да добие никој што ги престапува 
вечните начела на правдата. Еден грев, ако се негува и оправдува, доволен 
е да го унижи карактерот и да заведе други“. – Делата на апостолите, 
312.

б. Како можеме да ги надминеме овие недостатоци на 
карактерот? Евреите 12:2.

„Посматрајќи го Исуса, ние се здобиваме со се појасни поими за Бога. 
Гледајќи го него, и ние се менуваме. Добрината и љубовта кон ближните 
стануваат наши природни особини. Кај нас се развива карактер сличен на 
божествениот. Обликувајќи го неговиот лик во себе, ние ја зголемуваме 
и нашата способност да го запознаеме Бога. Воспоставуваме се поцврста 
заедница со небесниот свет, со што се зголемува нашиот капацитет за 
примање на богатството на знаењето и вечната мудрост“. – Христовите 
поуки, 355.

Понеделник             18. март

2. ХРИСТОВА РАДОСТ
а. Кој бил главниот мотив на Христос да умре за нас? Евреите 

12:2 (последен дел); Исаија 53:11. 
_______________________________________________________________________ 
_______________________________________________________________________ 

„Со тоа што се понуди да посредува за престапите на човечкиот род, 
Христос ја исполни функцијата свештеник. Како награда, Тој ќе го види трудот 
на Својата душа и ќе биде задоволен. Неговото семе треба да ги продолжи 
своите денови на земјата засекогаш“. – Fundamentals of Christian Education, p. 
402.

„Што му помагало на Божјиот Син во текот на неговиот напорен и 
пожртвуван живот? Тој ги видел резултатите на трудот на својата душа и 
бил задоволен. Насочувајќи го погледот во иднината на вечноста, Тој ја 
видел среќата на оние на кои, благодарение на неговото понижување, им 
било простено и добиле вечен живот. До неговото уво допрел радосниот и 
одушевен триумф на откупените. Чул како тие ја пеат песната на Мојсеја и на 
Јагнето“. – Делата на апостолите, 601.

б. Како можеме да го следиме Христовиот пример на 
самоодрекување? Евреите 12:3; Матеј 16:24.

„Оние што сакаат да ги добијат благословите на посветувањето, мораат да 
го сфатат значењето на пожртвувањето. Христовиот крст е главен столб кој го 
држи ‘вечното изобилство на славата’ (2 Коринтјаните 4:17). ‘Ако некој сака да 
тргне по мене’, кажува Христос, ‘нека се откаже од себеси, нека го земе својот 
крст и нека ме следи’ (Матеј 16:24). Нашата љубов кон ближните претставува 
мирис кој ја открива и нашата љубов кон Бога. Трпението во службата на Бога и 
на ближните ѝ донесува спокојство на душата. Бог го поддржува и го засилува 
секого кој сака да ги следи Христовите стапки“. – Делата на апостолите, 560.

„Луѓето, кои со својот живот најмногу се доближиле до Бога и кои побргу 
би го жртвувале својот живот отколку свесно да сторат зло, луѓето кои Бог ги 
почестил со божествена светлина и сила, ја признавале грешноста на својата 
природа. Тие немале доверба во себе и не се повикувале на некоја своја 
праведност, туку се потпирале само врз Христовата праведност“. – Делата на 
апостолите, 561.

„Бог ве повикува со едната рака која ја претставува верата да се држите 
за Неговата моќна рака, а со другата, која ја претставува љубовта, испружете 
ја на душите кои пропаѓаат. Христос е патот, вистината и животот. Одете по 
Него. Не одете по телото, туку по Духот. Одете така како што одеше и Тој. Тоа 
е Божја волја, вие да се посветите. Делото кое мора да го извршите се состои 
во тоа што ќе ја творите волјата на Оној кој го одржува вашиот живот на своја 
слава. Ако работите само за себе, тоа нема ништо да ви користи. Ако работите 
за добро на другите, ако не сте себични и посесрдни сè да му посветите на 
Бога, Тој ќе го прифати тоа и ќе ви врати со Својата изобилна благодат“. – 2 
Сведоштво, 170.

Вторник             19. март

3. ОДНОСОТ ТАТКО-ДЕТЕ
а. Како постапува таткото полн со љубов со своите деца што 

погрешиле? Евреите 12:5-11; Откровение 3:19.
„Давид добил мудрост преку Божјото постапување со него, и се 

приклонил во понизност под казната на Највозвишениот. Пророкот 
Натан на Давид точно му ја опишал неговата состојба и го запознал 
со неговите гревови, коешто на Давид му помогнало да ги отфрли. Тој 
понизно примил совет и се понизил пред Бог...

‘Оние што Јас ги сакам, нив ги карам и воспитувам’ (Откровение 
3:19). ‘Секоја казна во почетокот не се покажува дека е за радост, туку 
за жалост; но потоа на оние што ќе се поучат од неа таа ќе им принесе 
мирен род на праведност’ (Евреите 12:11). Иако дисциплината е горка, 
таа ја одредила нежната Татковска љубов за да можеме ‘да учествуваме 
во Неговата светост’“ (Стих 10). – 5 Сведоштво, 683.

б. Која е Божјата намера со нас во нашите искушенија? Матеј 5:4.
„’Зашто Тој не по волјата на Своето срце ги казнува и ги ожалостува 

синовите човечки’ (Плачот на Еремија 3:33). Кога Бог ќе дозволи да 
наидат искушенија и неволји тоа е за наша ‘полза, та да учествуваме 
во Неговата светост’ (Евреите 12:10). Искушението колку и да изгледа 
горчливо и тешко, ако се поднесува со вера, ќе се покаже како благослов. 
Некој тежок удар кој ги уништува земните радости, може да послужи 
како средство нашиот поглед да го насочиме кон небото. Колку има такви 
кои никогаш не би го запознале Исуса да не ги натерало страдањето да 
побараат утеха во Него.

Животните неволји се Божји работници кои треба да ја отстранат 
нечистотијата и грубоста од нашиот карактер. Делкањето, сечењето, 
длабењето, мазнењето и полирањето кои тие го вршат е болен 
процес. Не е лесно да се биде пристиснат во направа за мазнење. Но 
вака обработениот камен е подготвен да го заземе своето место во 
небесниот храм. Мајсторот не би работел толку грижливо и темелно на 
некој безвреден материјал. Само скапоцените камења се полираат за да 
можат да се вградат во палатата“. – Мисли од гората, 10.

„Бог е Тој Кој те повел низ тие тешки искушенија. Негова намера е 
преку неволјите во тебе да изгради трпение, преку трпението искуство, а 
преку искуството надеж. Бог дозволил да те снајдат сите тие искушенија 
за, минувајќи низ сето тоа, спокојно да донесуваш мирољубиви плодови 
на правдата...

Бог и тебе, брате мој, те водел низ болки и неволји за да ја усовршиш 
својата самодоверба и довербата во Него и за да имаш поскромно 
мислење за својот сопствен суд“. – 3 Сведоштво, 416.

Среда           20. март

4. СЛЕДЕЊЕ НА СВЕТОСТА
а. Кое е значењето на светоста и посветувањето? 1. Солунјаните 

4:3-7; 5:22-24.
_______________________________________________________________________ 
_______________________________________________________________________ 

„’Зашто Божја волја е’, пишува апостол Павле, ‘вашето посветување’ (1 
Солунјаните 4:3). Светоста на припадниците на црквата од секогаш била 
Божја цел за неговиот народ на оваа земја. Бог уште од искон ги одбрал 
да бидат свети - посветени само нему. Го дал својот Син да умре за нив за 
да се посветат со послушност кон вистината, лишени од сите дреболии на 
себичноста. Бог од секого меѓу нив бара лично залагање и лична преданост. 
Бог ќе се слави преку оние кои тврдат дека веруваат во него само тогаш ако 
тие го одразуваат неговиот лик и ако бидат под контрола на неговиот Дух. 
Тогаш, како сведоци за Спасителот, можат да разгласуваат што сè сторила 
божествената милост за нив. 

Вистинска посветеност настанува кога начелото на љубовта практично 
се применува во секојдневниот живот. ‘Бог е љубов, и оној кој останува 
во љубовта, останува во Бога и Бог останува во него’ (1 Јованово 4:16). 
Во животот на оние во чиешто срце живее Христос се гледа секојдневна 
практична побожност. Карактерот станува чист, возвишен, облагороден и 
светол. Чистата наука се гледа во делата на праведноста, а небесните начела 
водат кон свети постапки“. – Делата на апостолите, 559,560.

б. Кој е еден од главните фактори во нашето посветување? Јован 
17:17.

„Колку темнината станува погуста а заблудите повеќе распространети, 
толку покомплетно треба да биде нашето познавање на вистината и нашата 
подготвеност да го поткрепиме својот став врз Светото Писмо. 

Мораме да бидеме потполно посветени со вистината, со целото срце 
предадени на Бога и да живееме во склад со светата вера која што ја 
исповедаме, за да би можел Господ да не осветли со сѐ поголема светлина и 
со Неговата светлина да видиме светлина и да бидеме зајакнати со Неговата 
сила“. – Рани списи, 104,105.

„’И така, верата доаѓа од слушање, и тоа слушање на Божјата реч’ 
(Римјаните 10:17). Библијата е силно средство за преобразба на карактерот. 
Христос се молел: ‘Посвети ги со вистината; твојата Реч е вистина’ (Јован 
17:17). Кога се проучува и извршува, Божјата реч влијае врз срцето, 
покорувајќи ја секоја несвета особина. Светиот Дух доаѓа да го осуди гревот 
и верата, која извира во срцето, работи со љубов кон Христа, помагајќи ни 
со телото, со духот и душата да стануваме слични со Него. Тогаш Бог може да 
нѐ употреби да ја вршиме Неговата волја. Силата што ни е дадена дејствува 
одвнатре, гонејќи не на другите да им ја објавиме вистината што ни е 
откриена“. – Христовите поуки, 100.

Четврток            21. март

5. СВЕТИОТ ДУХ И ПОСВЕТУВАЊЕТО
а. Како можеме да ја примиме Христовата праведност во нашиот 

живот? Матеј 5:6; Евреите 10:37-39.
„Чувството на недостојност предизвикува во срцето глад и жед за 

праведност и таа желба нема да остане неисполнета. Оние што во 
своето срце прават место за Исуса ќе ја искусат Неговата љубов. Ќе 
бидат задоволени сите оние, кои копнеат да бидат слични на Божјиот 
карактер. Светиот Дух никогаш не ја остава без помош душата која го 
насочува погледот во Исуса. Тој ги зема Христовите нешта и ѝ ги покажува 
на неа, и ако погледот на окото постојано е вперен кон Христа, делото на 
Светиот Дух не престанува, додека душата не се преобрази во Неговиот 
лик. Чистата љубов ќе ја исполни душата, давајќи и способност за 
повозвишени достигнувања, за зголемено знаење за она што е небесно, 
така што нема да биде лишена од полнината. ‘Блажени се гладните и 
жедните за праведност, зашто ќе се наситат’“. – Копнежот на вековите, 
302.

„Гледајќи постојано на Исуса со окото на верата ние стануваме 
посилни. Бог ќе му даде најдрагоцени откровенија на Својот гладен и 
жеден народ. Таквиот ќе увиди дека Христос е личен Спасител. Кога се 
хранат со Неговата Реч, луѓето увидуваат дека таа е дух и живот. Речта ја 
уништува вродената земна природа и дава нов живот во Исуса Христа. 
Светиот Дух Доаѓа како Утешител на душата. Со помош на Неговата 
благодат што преобразува, во ученикот се репродуцира Божјиот лик 
и тој станува ново создание. Љубовта Доаѓа на местото на омразата, 
а срцето станува слично на Бога. Тоа значи да се живее ‘од секој збор 
што излегува од Божјата уста’. Тоа значи да се јаде Лебот што слегува од 
Небото“. – Копнежот на вековите, 391.

„За гревот, каде и да се најде ‘нашиот Бог е оган што го спалува секој’ 
(Евреите 12:29). Божјиот Дух ќе го уништи гревот во сите што ќе се потчинат 
на Неговата сила. Но, ако луѓето цврсто се држат до гревот, тогаш тие се 
идентификуваат со него. Тогаш Божјата слава, која го уништува гревот, 
мора да ги уништи и нив“. – Копнежот на вековите, 107.

Петок                22. март

 ЛИЧЕН ПРЕГЛЕД НА ПРАШАЊАТА
1. Кои товари можат да ја попречат мојата трка по бесмртност?
2. Како можам да учествувам во радоста што го поттикнала Христос додека 

бил на земјата? 
3. Објасни ја урамнотежената одговорност на добриот татко полн со љубов.
4. Што се случува кога ќе навлеземе во Светото писмо и ќе ги примениме 

неговите учења? 
5. Зошто страхопочитта и стравот Божји се толку важни - но сепак толку ретки 

денес?

  13. лекција                        Сабота, 30. март 2024

Опомени што треба да се 
запаметат

„Затоа и Христос, за да ги освети луѓето со крвта Своја, пострада 
надвор од градските порти. И така, да Му пристапуваме надвор од 
живеалиштето, носејќи ја Неговата поруга“ (Евреите 13:12,13).

„Христос, нашиот Заменик, требало да страда надвор од ѕидините на 
Ерусалим. Умрел надвор од градот, на местото каде што се погубувани 
злосторниците и убијците. Многу се значајни зборовите: ‘Христос не 
откупи од проклетството на законот, станувајќи проклетство место 
нас’“ (Галатјаните 3:13)“. – Копнежот на вековите, 741.

ПРЕДЛАГАМЕ ДА ПРОЧИТАТЕ:                            Адвентен дом, 445-452. 
                       
Недела                 24. март

1. БРАТСКА ЉУБОВ
а. Кој бил конкретниот проблем на ефеската црква? Откровение 

2:4,5.
„Членовите на црквата (во Ефес) биле единствени во чувствата, во 

мислењето и во делото. Христовата љубов била оној златен синџир што ги 
поврзувал. Тие постојано се усовршувале во своето познавање на Господа 
и во нивниот живот очигледно се одржувале радоста и мирот што може да 
ги даде само Христос. Посетувале сирачиња и вдовици во нивните неволји 
и се пазеле да останат неопоганети од светот...

Меѓутоа, по извесно време ревноста на верниците почнала да попушта, 
а нивната меѓусебна љубов и љубовта кон Бога сè повеќе се намалувала. 
Во црквата се вовлекувало студенило. Некои потполно заборавиле 
на колку чудесен начин ја примиле вистината. Еден по друг старите 
знаменосци паѓале на своите положби. Некои од младите работници, кои 
можеле да примат на себе еден дел од товарот на тие првоборци и со тоа 
да се приготват за мудри водачи, се измориле слушајќи повторување на 
исти вистини. Во својата желба за нешто ново и необично се обидувале да 
внесат некои нови видови наука, кои биле пријатни за увото на мнозина, 
но не биле во согласност со основните начела на евангелието...

Поради овие нови и лажни учења се јавиле несогласија, така што очите 
на мнозина не биле веќе насочени кон Исуса како Зачетник и Извршител 
на нивната вера. Времето што требало да се искористи за проповедање на 
евангелието се трошело на расправии за спорните прашања и за мечтаење 
за пријатни човечки измислици“. – Делата на апостолите, 579,580.

Понеделник             25. март

2. ПРЕКРАСНА ХРИСТИЈАНСКА ДОБЛЕСТ
а. Која христијанска особина ја истакнува апостол Павле? Тит 

1:7,8; Евреите 13:1,2. 
_______________________________________________________________________ 
_______________________________________________________________________ 
_______________________________________________________________________ 

„Гостопримството е една од особините која Светиот Дух ја наведува 
како ознака за оние кои треба да ја носат одговорноста во црквата. А на 
целата црква и е даден налог: ‘Бидете гостопримливи помеѓу себе без 
негодување; и служете си меѓу себе, секој со дарот што го при мил, како 
добри управители на различни Божји благодети’“

Овие опомени за жал се запоставени. Дури и помеѓу оние кои велат за 
себе дека се христијани, вистинското гостопримство ретко се покажува. 
Помеѓу нашите верници можноста да се укаже гостопримство не се смета 
за она што е предност и благослов. Нема доволно желба за дружење, 
нема доволно интерес на семејната трпеза да се направи место за уште 
двајца или тројца, без покажување на неудобност и самоистакнување...

Бог е незадоволен кога ќе види себично внимание кое толку често се 
покажува кон ‘себеси и кон своето семејство’...

Кога духот на гостопримството ќе умре, срцето се парализира со 
себичност“ – Адвентен дом, 445-447.

б. Наведете два старозаветни примери на христијанско 
гостопримство. Создавање 18:1-8; 19:1-3.

_______________________________________________________________________ 
_______________________________________________________________________ 

„Библијата на особен начин го нагласува обичајот на гостопримството. 
Не само што го наложува гостопримството како должност туку изнесува 
многу прекрасни примери од оваа вредност на дело и благословите кои 
со неа се поврзани. Најистакнатиот меѓу нив е Аврамовото доживување... 

Овие дела на услужливост Бог ги сметал за доволно важни за да ги 
забележи во својата Реч, а по повеќе од илјада години, вдахновениот 
апостол се повикал на нив: ‘Не го заборавајте гостопримството; затоа што 
некои не знаејќи со гостопримството примиле ангели на гости’. 

Предноста која ја имале Аврам и Лот не ни е ускратена ниту нам. Со 
укажување на гостопримство на Божјите деца ние исто така можеме 
да примиме ангели во своите домови. Дури и во наше време ангели во 
човечки облик влегуваат во домовите на луѓето и го до биваат нивното 
гостопримство. Христијаните, коишто живеат во светлината на Божјото 
лице, секогаш ги следат невидливи ангели и тие свети суштества оставаат 
по себе благослов во нашите домови“. – Адвентен дом, 445.



Библиски лекции, Јануари - Март  2024 69

Вторник             26. март

3. БРАКОТ Е ЧЕСЕН
а. Кога Бог ја воспоставил институцијата брак? Создавање 1:26-

28; 2:18,21-24. Како Христос го благословил бракот во Својата 
служба? Јован 2:1-5.

_______________________________________________________________________ 
_______________________________________________________________________ 

„Бог учествувал во свеченоста на првото венчавање. Затоа оваа 
установа има свој почеток во светилиштето на Создателот. ‘Сите да го 
одржуваат бракот свет’ (Евреите 13:4). Бракот е еден од првите Божји 
дарови за човекот и претставува една од двете установи кои Адам, по 
својот пад во грев, ги понел од Рајот. Бракот е благослов кој е заснован на 
признание и послушност на божествените начела. Тој ја чува чистотата и 
среќата на човештвото, ги задоволува човековите општествени потреби 
и ја крева телесната, умствена и морална природа.

Оној кој на Адам му ја дал Ева да му биде сопруга, го направил своето 
прво чудо на една свадбена свеченост. Во свадбената просторија во која 
роднините и пријателите заедно се радувале, Христос ја започнал својата 
јавна служба. Со тоа Тој ја потврдил брачната заедница, признавајќи ја 
како установа која лично ја засновал...  

Христос го подигнал бракот со тоа што го направил и симбол за 
заедница помеѓу Себе и Своите откупени деца. Тој е Младоженец а 
Црквата е Негова невеста, за која како Своја избраница вели: „Целата 
си убава, мила моја и нема недостаток на тебе“. – Адвентен дом, 25,26.

„(Христос) своето прво чудо го направил на свадба. Со тоа му објавил 
на светот дека чистиот и неизвалкан брак е света установа“. – Адвентен 
дом, 341.

б. Што им рекол Христос на фарисеите кога го прашале во врска 
со разводот? Матеј 19:1-8. Колку долго треба да трае брачниот 
завет? Римјаните 7:1-3; 1. Коринтјаните 7:39; Малахија 2:14-
16.

_______________________________________________________________________ 
_______________________________________________________________________ 

„Во умот на младите бракот е обвиткан со романтика и затоа тешко 
може да се ослободи од ова обележје кое му дава фантазија и да го 
вреже во умот сознанието за важните одговорности кои го опфаќаат 
брачниот завет. Овој завет ја спојува судбината на две личности со врски 
кои ништо не би смеело да ги раскине освен раката на смртта.

Секоја одлука за стапување во брак треба внимателно да се разгледа, 
затоа што тоа е чекор кој се прави за цел живот. И мажот и жената мораат 
внимателно да размислат дали во животната променливост ќе останат 
верни еден на друг до крај.“ – Адвентен дом, 340.

Среда           27. март

4. ПОЧИТ КОН ВЕРНИТЕ ВОДАЧИ
а. Според Вдахновението, како треба членовите на црквата да 

гледаат на своите верни водачи? Евреите 13:7; 1. Солунјаните 
5:12,13.

„Библијата јасно учи дека мораме да се пазиме да не изнесуваме 
лекомислено обвинувања против оние што ги повикал Бог да работат 
како негови пратеници. Опишувајќи ги разузданите и напуштени 
грешници, апостол Петар кажува: ‘Оние што се управуваат според телото 
во неговите гнасни похоти, кои ја презираат власта, дрски се, горди и 
не се плашат да хулат на власта, но дури ни ангелите, кои се поснажни 
и посилни од нив, не изговараат за нив хула пред Господ’ (2 Петрово 
2:10,11). А Павле, во своето упатство наменето за оние што се поставени 
над црквата, кажува: ‘Обвинение против старешини не прифаќај, освен 
пред двајца или тројца сведоци’ (1 Тимотеј 5:19). Оној што ставил тешка 
одговорност врз поединци, одговорност на учител и водач во својот 
народ, верниците ќе ги смета за одговорни за нивното однесување и за 
нивниот став кон неговите слуги. Оние што ги почитува Бог, треба да ги 
почитуваме и ние“. – Патријарси и пророци, 386.

б. Кога Арон и Марија се побуниле против водството на Мојсеј, 
како постапил Бог со нив? Броеви 12:1-10; Излез 20:12.

„Казната што ја снашла Мирјам треба да биде опомена за сите што 
негуваат љубомора и мрморат против оние врз кои Бог положил товар 
за своето дело“. – Патријарси и пророци, 386.

„Родителите имаат право на љубов и почит повеќе од кој и да е друг. 
Сам Бог, кој ги задолжил за душите доверени на нивна грижа, определил 
родителите во првите години на детскиот живот пред децата да бидат 
негови претставници. Затоа, секој што го отфрла законитиот авторитет 
на родителите, го отфрла Божјиот авторитет. Петтата заповед бара од 
децата не само на родителите да им укажуваат љубов и нежност, туку 
и да им ги олеснат секојдневните грижи да го пазат нивниот углед и во 
староста да им пружат потпора и утеха. Таа заповед бара да се почитуваат 
и службениците на црквата и органите на власта и сите оние на кои Бог 
им дал авторитет“. – Патријарси и пророци, 308.

в. Која библиска одредба е изненадувачки занемарена во 
современото општество - и зошто е тоа најчесто случај? 
Евреите 13:17,18; Левитска 19:32.

„Често пати мислиш дека знаеш многу повеќе од оние кои имаат многу 
поголемо искуство од тебе и на кои им доликува повеќе отколку на тебе 
да ги упатуваат луѓето и да им даваат мудри совети“. – 2 Сведоштво, 
163.

Четврток            28. март

5. ИСУС, СЕКОГАШ ИСТ
а. Што е напишано за двете Христови природи? Исаија 9:6; Јован 

1:1-3,14; Евреите 1:1-3,6-10.
_______________________________________________________________________ 
_______________________________________________________________________ 

„Со Својата човечка природа Христос го допрел човештвото со Своето 
божество Тој се држел за Божјиот престол. Како Син Човечки, Тој ни 
пружил пример на послушност како Божји Син, Тој ни дава сила да 
бидеме послушни. Христос бил Тој, Кој од грмушката на планината Хорив 
му проговорил на Мојсеј велејќи: ‘ЈАС СУМ ОНОЈ ШТО Е... Вака ќе им 
кажеш на синовите Израелеви: ЈАС СУМ ме прати кај вас’. (Излез 3:14) 
Тоа било гаранција за избавувањето на Израел. Кога дошол ‘во човечко 
обличје’, Тој се претставил како ЈАС СУМ. Детето од Витлеем, кроткиот 
и понизен Спасител е Бог, Кој се ‘јави во тело’. (1 Тимотеј 3:16) А нам 
Тој ни вели: ‘ЈАС СУМ Добриот Пастир’. ‘ЈАС СУМ Живиот Леб’. ‘ЈАС СУМ 
Патот, Вистината и Животот’. ‘Ми се даде секоја власт на Небото и на 
Земјата’. (Јован 10:11; 6:51; 14:6; Матеј 28:18) ‘ЈАС СУМ’ уверување за 
секое ветување. ‘ЈАС СУМ’, не плашете се. ‘Бог со нас’ е гаранција за 
нашето ослободување од грев, гаранција дека ќе имаме сила да бидеме 
послушни на законите на Небото“. – Копнежот на вековите, 24,25.

б. Дали Христос изгубил некоја од Своите божествени особини 
за време на Неговото воплотување? Објаснете. Малахија 3:6; 
Евреите 13:8; Јаков 1:17.

„Бог отсекогаш бил. Тој е големиот ЈАС СУМ. Псалмистот изјавува: 
’Дури уште пред да се појават горите, и пред создавањето на Земјата и 
на вселената, отсекогаш и засекогаш Ти си Бог.’ Тој е висок и возвишен, 
кој живее во вечноста... Тој е бесконечен и сеприсутен. Ниту еден збор 
не може да ја опише Неговата големина и величественост“. – Medical 
Ministry, p. 92.

Петок                 29. март

 ЛИЧЕН ПРЕГЛЕД НА ПРАШАЊАТА

1. Како да ја избегнам стапицата што се случила во Ефес?
2. Зошто гостопримството е толку вредно богатство во црквата? 
3. Ако сме сериозни во врска со Писмото, како треба да го разбереме бракот?
4. Објаснете го далекусежното значење на петтата заповед.
5. Зошто е важно за нас да ги цениме двете Христови природи?

БОГОСЛУЖБА ВО СЕМЕЈСТВОТО 
 

 
Јануари - 2024. 

 
 

 
 
 

 
 

1. Понеделник Созд. 2:15-17. Гол. Борба 417. Јован 8:47-51. 
2. Вторник Созд. 3:1-6. Гол. Борба 418. Матеј 4:1,2. 
3. Среда Созд. 3:7-10. Гол. Борба 419. Филип. 2:5-7. 
4. Четврток Созд. 3:11-13. Гол. Борба 420. Евр. 10:5-7. 
5. Петок Созд. 3:14,15. Сонцето заоѓа во 16 14 
6. Сабота Псалм 1:1-6. Сонцето заоѓа во 16 15 
7. Недела Откр. 12:7-12. Гол. Борба 421. Евр. 2:17,18. 
8. Понеделник Созд. 3:17-19. Гол. Борба 422. 1 Тим. 3:16. 
9. Вторник Созд. 3:21-24. Гол. Борба 423. Ефес. 2:7-10. 

10. Среда Созд. 4:3-7. Гол. Борба 424. Исаија 53: 3-5. 
11. Четврток Созд. 4:8-13. Гол. Борба 425. Втор. 26:17-19. 
12. Петок Псалм 2:11,12. Сонцето заоѓа во 16 22 
13. Сабота Псалм 4:1-5. Сонцето заоѓа во 16 23 
14. Недела Евр. 11:4,5. Гол. Борба 426. Втор. 28:9,10. 
15. Понеделник Созд. 6:5-13. Гол. Борба 427. Гал. 4:4,5. 
16. Вторник Созд. 6:17-22. Гол. Борба 428. Езек. 12:22-25. 
17. Среда Мат. 24:37-42. Гол. Борба 430. Исаија 61:1-3. 
18. Четврток Созд. 7:11-13. Гол. Борба 431. Исаија 42:1-4. 
19. Петок Созд. 7:21-24. Сонцето заоѓа во 16 30 
20. Сабота Псалм 3:3-8. Сонцето заоѓа во 16 31 
21. Недела 2 Петр. 3:3-7. Гол. Борба 432. Дела 3:19-22. 
22. Понеделник Созд. 8:20-22. Гол. Борба 433. Михеј 5:2. 
23. Вторник Евр. 11:6,7. Гол. Борба 434. Лука 2:8-14. 
24. Среда Созд. 9:12-17. Гол. Борба 435. Откр. 19:6-8. 
25. Четврток Откр. 10:1-6. Гол. Борба 436. Лука 2:28-32. 
26. Петок Созд. 11:1-8. Сонцето заоѓа во 16 38 
27. Сабота Псалм 111:1-10. Сонцето заоѓа во 16 40 
28. Недела Евр. 11:4,5. Гол. Борба 437. Излез 4:22,23. 
29. Понеделник Созд. 12:1-3. Гол. Борба 438. Созд. 3:13. 
30. Вторник Евр. 11:1-6. Гол. Борба 439. 1 Тим. 2:1-6. 
31. Среда Евр. 10:35-39. Гол. Борба 440. 1 Тим. 4:16-20. 

 

Дат. Ден Утринска 
молитва 

Вечерна 
молитва 

За оние кои 
немаат свед. 

Февруари - 2024. 

 
 
 

Дат. Ден Утринска 
молитва 

Вечерна 
молитва 

За оние кои 
немаат свед. 

 
 

 

1. Четврток Созд. 19:23-29. Гол. Борба 441. Матеј 2:16-18.  
2. Петок Рим. 4:1-5. Сонцето заоѓа во 16 48 
3. Сабота Псалм 5:1-5. Сонцето заоѓа во 16 49 
4. Недела Дела 7:6-8. Гол. Борба 442. Исаија 9:2-6. 
5. Понеделник Евр. 11:13-16. Гол. Борба 443. Откр. 15:3,4. 
6. Вторник Созд. 17:1-7. Гол. Борба 444. Броеви 24:17. 
7. Среда Созд. 18:19-25. Гол. Борба 445. Исаија 49:6,7. 
8. Четврток Созд. 19:23-29. Гол. Борба 446. Матеј 2:16-18. 
9. Петок Созд. 22:1-8. Сонцето заоѓа во 16 57 

10. Сабота Псалм 8:1-6,9. Сонцето заоѓа во 16 58 
11. Недела Евр. 11:17-19. Гол. Борба 447. Лука 2:39,40. 
12. Понеделник Јаков 2:21-23. Гол. Борба 448. Лука 2:51,52. 
13. Вторник Созд. 22:15-18. Гол. Борба 449. Дела 17:26-28. 
14. Среда Созд. 27:1-4. Гол. Борба 450. Исаија 40:1-4. 
15. Четврток Созд. 27:22-29. Гол. Борба 451. Исаија 40:5-7. 
16. Петок Евр. 11:20-22. Сонцето заоѓа во 17 06 
17. Сабота Псалм 9:7-11. Сонцето заоѓа во 17 07 
18. Недела Созд. 27:30-34. Гол. Борба 452. Јован 1:45,46. 
19. Понеделник Евр. 12:15-17. Гол. Борба 453. Јован 9:46. 
20. Вторник Созд. 28:1-4. Гол. Борба 455. Исаија 42:16. 
21. Среда Созд. 28:10-14. Гол. Борба 456. Псалм 122:1-7. 
22. Четврток Созд. 32:1-6. Гол. Борба 457. Излез 12:11-14. 
23. Петок Псалм 10:12-18. Сонцето заоѓа во 17 14 
24. Сабота Созд. 32:9-13. Сонцето заоѓа во 17 16 
25. Недела Созд. 32:24-28. Гол. Борба 458. Излез 12:21,22.  
26. Понеделник 1 Тим. 6:12-16. Гол. Борба 459. Лука 2:40-44. 
27. Вторник 2 Тим. 2:1-5. Гол. Борба 460. Осија 11:1-4. 
28. Среда Созд. 15:9-12. Гол. Борба 461. Ерем. 31:8,9. 
29. Четврток Созд. 15:13-16. Гол. Борба 462. Евр. 10:19-22. 

Март – 2024. 
 
 
 
 
 
 

Дат. Ден Утринска 
молитва 

Вечерна 
молитва 

За оние кои 
немаат свед. 

 
1. Петок Созд. 35:9-15. Сонцето заоѓа во 17 23 
2. Сабота Псалм 11:3-7. Сонцето заоѓа во 17 24 
3. Недела Созд. 37:12-18. Гол. Борба 463. Лука 1:46-50. 
4. Понеделник Созд. 37:19-24. Гол. Борба 464. Лука 1:67-72. 
5. Вторник Созд. 37:25-34. Гол. Борба 465. Лука 1:74-80. 
6. Среда Матej 26:14-16. Гол. Борба 466. 2 Кор. 3:17,18. 
7. Четврток Захар. 11:12,13. Гол. Борба 467. Лука 4:38-40. 
8. Петок Созд. 39:2-5. Сонцето заоѓа во 17 31 
9. Сабота Псалм 37:7-11. Сонцето заоѓа во 17 32 

10. Недела Созд. 39:20-23. Гол. Борба 468. Лука 4:41-44. 
11. Понеделник Пс. 105:16-22. Гол. Борба 469. 2 Кор. 8:9. 
12. Вторник Созд. 40:8-19. Гол. Борба 470. Јов 28:28. 
13. Среда Созд. 41:1-7. Гол. Борба 471. Псалм 119:1-6. 
14. Четврток Даниел 2:1-5. Гол. Борба 472. Псалм 119:9-11. 
15. Петок Созд. 41:14-24. Сонцето заоѓа во 17 39 
16. Сабота Псалм 125. Сонцето заоѓа во 17 41 
17. Недела Созд. 41:25-32. Гол. Борба 473. Пс. 119:14-16. 
18. Понеделник Дан. 2:16-19. Гол. Борба 474. Изреки 3:1-3. 
19. Вторник Созд. 41:38-43. Гол. Борба 475. Изреки 3:5-7. 
20. Среда Дан. 2:25-30. Гол. Борба 476. Изреки 2:1-5. 
21. Четврток Дан. 2:31-36. Гол. Борба 477. 2 Сам. 23:2-4. 
22. Петок Дан. 2:37-43. Сонцето заоѓа во 17 47 
23. Сабота Псалм 78:1-7. Сонцето заоѓа во 17 48 
24. Недела Дан. 2:44-46. Гол. Борба 478. Ис. 40:27-31. 
25. Понеделник Дан. 2:47,48. Гол. Борба 479. Ис. 62:3,4. 
26. Вторник Созд. 42:6-11. Гол. Борба 480. Ис. 11:1-4. 
27. Среда Созд. 43:25-30. Гол. Борба 481. Ис. 32:2-4. 
28. Четврток Созд. 44:14-17. Гол. Борба 482. 2 Сол. 2:7,8. 
29. Петок Пс. 105:6-15. Сонцето заоѓа во 17 55 
30. Сабота Псалм 121. Сонцето заоѓа во 17 56 
31. Недела Осија 12:3-7. Гол. Борба 483. Лука 2:45-50. 

6. јануари 
Дар во првата сабота 
за здравствениот 
центар „Едем“, 
Бреаза, Романија  
(страна 4)

3. февруари 
Дар во првата 
сабота за
помош при 
катастрофи во 
светот
(страна 25)

 

2. март 
Дар во првата 
сабота за црквата 
и училиштето 
во Хинчести, 
Молдавија 
(страна 46)

Доброволен дар во 
првата сабота


